
Studentët e programit Bachelor, 
pjesë e “Summer Campus 2023”

Sa e vështirë është 
të jesh femër?

Gjeneral brigade Ylli Pulaj nderohet me medaljen e 
lartë “Kalorës i Urdhrit të Meritës së Republikës italiane”
Komandanti i Forcës Ajrore 

nderohet me medaljen e 
lartë “Kalorës i Urdhrit të 
Meritës së Republikës Ita-
liane”, i akorduar nga presi-
denti i Republikës së Italisë.
Ky vlerësim i bëhet gjeneral 
brigade Ylli Pulaj për aftësi 
të jashtëzakonshme gjykimi 
dhe ndjenjë diplomacie, si 
dhe për mbështetjen e vyer të dhënë në cilësinë 
e atasheut ushtarak gjatë viteve 2016-2020.
Në ceremoninë e organizuar me këtë rast, në fjalën 
e tij, gjeneral brigade Pulaj shprehu falënderimet ...

Studentë të programit Bachelor të 
vitit II, morën pjesë në programin 

“Summer Campus 2023”, program i 
cili u zhvillua në Qendrën e Trajnimit 
Pepeliste, Republika e Maqedonisë së 
Veriut. Në aktivitet morën pjesë studentë 
nga 13 vende partnere dhe anëtare të 
NATO-s të tilla si: Bosnja Hercegovina, 
Mbretëria e Bashkuar, Kosova, Hungari, 
Mali i Zi, Bullgari, Letoni, Kroaci, Slloveni, 
Sllovaki, Poloni, Rumani. Për dy javë me 
radhë studentët: Rama, Gruda, Zhollanji, Goxhaj me 
në krye pedagogen përgjegjëse toger Nekaj morën 
pjesë në disiplina të ndryshme...

Pyetja që shpesh i bëjmë vetes është: sa 
e vështirë është të jesh femër? Duke 

filluar me Romën antike dhe me Greqinë 
e lashtë femra nuk kishte asnjë të drejtë. 
Babai mund t‘i shiste vajzat, mund t‘i jepte 
hua ose t‘i mbyste, sipas dëshirave të tij, 
pra, femra nuk kishte asnjë të drejtë si qe-
nie njerëzore. Para burrit nuk kishte asnjë 
te drejtë, as të bënte vizita ose udhëtime
të shkurtra, qoftë edhe për nevojat e tyre 
personale. Në Greqinë e lashtë nuk ekzis-
tonte martesa e zakonshme. Grekët jetonin në grupe 
dhe fëmijët nuk e njihnin nënën e tyre. Poligamia nuk 
ishte diçka e zakonshme, por çdo njeri, sipas...Faqe 2

»

Faqe 4

»

Faqe 10

»

faqe 3»

Samiti i NATO-s, Peleshi: Shqipëria e angazhuar 
për të shtuar shpenzimet për mbrojtjen

Ministrisë së Luftës”, Vlorë, më 22 prill 1913, ku 
jepej përbërja e kësaj Ministrie dhe e Shtabit 
Madhor (Shtabi Madhnuer) të saj, midis të 
tjerëve përfshihej edhe “Shërbimi Shëndetë-
sor”. Por natyrisht, kjo strukturë, ashtu si dhe 
disa të tjera, nuk pati kohë të përvijohej e të 
vihej në jetë tërësisht e plotësisht nga ana e 
Ministrisë së Luftës e Qeverisë së Përkohshme 
të Vlorës, për vetë mënyrën dhe shpejtësinë 
me të cilat...

Shërbimi i Shëndetësisë, pararoja e shërbimeve elitare të ushtrisë shqiptare
Në kohën kur Shqipëria ishte pjesë përbërëse, 

e pushtuara e Perandorisë Osmane, kohë 
kur shqiptarët nuk kishin shtetin e për pasojë, 
as Forcat e tyre të Armatosura, nuk mund të 
bëhej fjalë as për shërbim shëndetësor e spi-
talor ushtarak të mëvetësuar. Megjithkëtë në 
hapësirën mbarë shqiptare ishin bërë të njohur 
emrat e disa mjekëve ushtarakë, që shërbenin 
në forcat e armatosura osmane, për arsyet e 
mësipërme. Midis tyre ishte i përmendur doktor 

Ibrahim Temo nga Struga etj., që nuk mundën të 
shërbenin në ushtrinë shqiptare, e cila u formua 
vetëm pas shpalljes së Pavarësisë së Shqipërisë, 
në nëntor 1912. Shërbimi Shëndetësor është një 
dukuri e kahershme në skemën organizative të 
Ushtrisë Shqiptare të pas vitit 1912. Lidhur me 
këtë shërbim mjaft të domosdoshëm e jetik 
për këtë ushtri, në një nga dokumentet më të 
rëndësishëm, të hartuar e miratuar qysh në 
prill 1913, me titull “Rregullore e Përkohshme e faqe 6-7»

Gjeneral brigade Ylli Pulaj priti në 
takim atasheun ushtarak të SHBA-së

zyrtare

Komandanti i Forcës Ajrore, gjeneral brigade Ylli 
Pulaj priti në një takim kortezie atasheun ushtarak të 
Shteteve të Bashkuara të Amerikës, kapiten i rangut 
II, Eric Coté. 

Pasi vlerësoi bashkëpunimin e shkëlqyer ushtarak 

dypalësh midis vendeve në fushën e Sigurisë dhe Mbro-
jtjes, gjeneral brigade Pulaj i uroi atasheut të ri ushtarak 
të SHBA-së, kapiten i rangut II Eric Coté, mirëseardhjen 
dhe suksese në detyrën e re dhe i siguroi atij mbështetjen 
dhe vijimin e bashkëpunimit bilateral. 

Gjeneral brigade Ylli Pulaj nderohet 
me medaljen e lartë “Kalorës i Urdhrit 

të Meritës së Republikës italiane”

Me helikopterin e Forcës Ajrore, u 
vendosën bovat identifikuese në 
kufirin ujor në liqenin e Prespës

Baza Ajrore 
Farkë u angazhua 
në realizimin e 
detyrës për ripër-
caktimin e kufirit 
ujor në liqenin e 
Prespës, ku  me anë 
të helikopterit Cou-
gar, u vendosën bo-
vat identifikuese 
në sipërfaqen ujore 
të këtij liqeni, të 
cilat shërbejnë për 
të treguar kufirin ujor. Kjo detyrë ishte e planifikuar qysh më parë, në 
bashkëpunim me Policinë Kufitare të Shqipërisë dhe Policinë Kufitare të 
shtetit grek. Detyra u realizuar sipas detajeve përkatëse për këtë qëllim 
dhe mbyllja e këtij aktiviteti ishte i suksesshëm.

Në përfundim të detyrës, personeli fluturues që zhvilloi këtë aktivitet, 
u falënderua nga efektivet pjesëmarrës të të dy policive kufitare, për 
bashkëpunimin dhe profesionalizmin që ata treguan gjatë vendosjes së 
bovave në ujë.

Komandanti i Forcës Ajrore ndero-
het me medaljen e lartë “Kalorës 
i Urdhrit të Meritës së Republikës 
Italiane”, i akorduar nga presidenti i 
Republikës së Italisë.

Ky vlerësim i bëhet gjeneral brigade 
Ylli Pulaj për aftësi të jashtëzakonshme 
gjykimi dhe ndjenjë diplomacie, si dhe 
për mbështetjen e vyer të dhënë në 
cilësinë e atasheut ushtarak gjatë viteve 
2016-2020.

Në ceremoninë e organizuar me 
këtë rast, në fjalën e tij, gjeneral bri-
gade Pulaj shprehu falënderimet më 
të sinqerta për vlerësimin e bërë nga 
Presidenti i Republikës së Italisë dhe e 
konsideroi këtë medalje si një motiv më 
shumë për të vijuar punën në shërbim 
të atdheut dhe për përgjegjshmëri më të 
lartë për kryerjen e detyrës. Kjo medalje 
u dorëzua nga ambasadori i Republikës 
së Italisë, Fabrizio Bucci.

“Me aleatët e 
partnerët tanë, 
të unifikuar në 
qëndrimin për të 
vijuar mbështetjen 
ndaj Ukrainës, për 
ta ndihmuar në 
rrugën e saj drejt 
NATO-s. Vendime 
kyçe në një moment 
kritik për sigurinë 
tonë. Shqipëria 
e angazhuar dhe 
vullnetplotë
 për të shtuar 
shpenzimet për 
mbrojtjen!”

Samiti i NATO-s, Peleshi: 
Shqipëria e angazhuar për të 

shtuar shpenzimet për mbrojtjen
K

ryeministri Rama i shoqëruar 
nga ministri i Mbrojtjes 
Niko Peleshi, ministrja e Pu-
nëve të Jashtme Olta Xhaçka 

dhe kreu i SHISH, Vlora Hyseni, mori 
pjesë në Samitin e NATO-s, i cili mblodhi 
liderët e të gjitha vendeve që janë anëtare 
të Aleancës Transatlantike.

Kryeministri Rama i është bashkuar 
punimeve të Samitit të NATO-s me 
kërkesë nga senatorët dhe fokusi i bisedës 
ishte shqetësimi për situatën në Veriun e 
Kosovës.

Kryeministri Rama për mediat nga 
Vilnius, Lituani, do shprehej: “Me 
delegacionin e Senatorëve Amerikanë 
në Samitin e NATO-s, në një takim të 
kërkuar prej tyre nisur nga shqetësimi për 
situatën në Veriun e Kosovës dhe qasjen 
jo konstruktive të palëve, e cila ka çuar në 
një përshkallëzim të rrezikshëm që duhet 
ndalur një orë e më parë, për t’u kthyer 
në tryezën e Dialogut, duke finalizuar 
Marrëveshjen e Normalizimit”.

Kreu i qeverisë shqiptare zhvilloi 
një seri takimesh dypalëshe me drejtues 
të lartë të shteteve anëtare të NATO-s.

“Ky takim i ka gjetur aleatët e NA-
TO-s më të fortë e më të vendosur për të 
mbrojtur lirinë dhe sigurinë e popujve”, 
- do të shprehej kryeministri Rama.

Në qendër të diskutimeve ishte 
dhe situata në Ukrainë si dhe kërkesa e 
këtij shteti për t’u bërë pjesë e aleancës 
ushtarake.

Nga ana e tij ministri i Mbrojtjes, 
Niko Peleshi, u shpreh se: “Shqipëria 
është e angazhuar dhe vullnetplotë për 
të shtuar shpenzimet për mbrojtjen. Me 
aleatët e partnerët tanë, të unifikuar në 
qëndrimin për të vijuar mbështetjen ndaj 
Ukrainës, për ta ndihmuar në rrugën e saj 
drejt NATO-s. Vendime kyçe në një mo-
ment kritik për sigurinë tonë. Shqipëria e 
angazhuar dhe vullnetplotë për të shtuar 
shpenzimet për mbrojtjen!”

Studentët e programit 
Bachelor, pjesë e “Summer 

Campus 2023”
tudentë të programit Bachelor të vitit II, morën 

pjesë në programin “Summer Campus 2023”, 

program i cili u zhvillua në Qendrën e Trajnimit 

Pepeliste, Republika e Maqedonisë së Veriut. Në 

aktivitet morën pjesë studentë nga 13 vende partne-

re dhe anëtare të NATO-s të tilla si: Bosnje-Herce-

govina, Mbretëria e Bashkuar, Kosova, Hungaria, 

Mali i Zi, Bullgaria, Letonia, Kroacia, Sllovenia, 

Sllovakia, Polonia, Rumania. Për dy javë me radhë 

studentët: Rama, Gruda, Zhollanji, Goxhaj me në 

krye pedagogen përgjegjëse toger Nekaj morën 

pjesë në disiplina të ndryshme, dhe përfaqësuan me 

dinjitet AFA-në, duke treguar nivel të lartë të 

përgatitjes fizike, disiplinës dhe paraqitjes.

Zhvillohet dita e vizitorëve të shquar e stërvitjes “eVA 23”, në bazën “Novo Selo”, 
Bullgari, ku kontingjenti i dytë shqiptar kreu detyrën shoqërim dhe sigurim personaliteti. 
Ky aktivitet u ndoq nga Ambasadorja e Republikës së Shqipërisë në Bullgari znj. Donika 
Hoxha, ministri i Mbrojtjes së Bullgarisë z. Todor Tagarev, shefi i Shtabit të Mbrojtjes së 
Italisë Ammiraglio Giuseppe Cavo Dragone, si dhe ushtarakë të lartë të vendeve të NATO-s, 
të cilët kanë kontingjente në këtë bazë.

Efektivët e Batalionit KOMANDO zhvilluan kursin IV të “Luftimit në Qendrat e Banuara”. 
Ky kurs ka si qëllim rritjen e aftësive operacionale të efektivëve të rinj të këtij batalioni, 

si dhe kompaktësimin e veprimeve luftarake të tyre.
Kursi u zhvillua nën mbikëqyrjen e instruktorëve Turq, të cilët janë të atashuar pranë 

batalionit Komando në rolin e këshilluesve ushtarakë.

Operacion SAR nga 
efektivi i anijes 
P-04 “Semani”

Anijes së Rojës Bregdetare P-04 “Semani” iu dha situatë për një 
mjet që kishte pësuar avari. Pas marrjes së informacionit nga Qendra 
e Kërkim - Shpëtimit, anija e Rojës Bregdetare “Semani” P-04 i dha 
ndihmë një mjeti tip skaf me emër “Almena”, e cila kishte pësuar 
defekt dhe ndodhej pranë kepit të Rodonit. Falë ndërhyrjes në kohë 
të efektivit të anijes P-04, mjeti arriti të shpëtohet dhe të rimorkiohet 
nga anija e Rojës Bregdetare.

Skafi, me flamur shqiptar me 12 persona, (8 fëmijë dhe 4 të rritur) 
në bord u shoqërua për në Portin e Durrësit. 

Operacioni SAR u krye me sukses dhe personat e shpëtuar ndodhen 
në gjendje të mirë shëndetësore.

Numri Blu i emergjencës i QNOD-së në shërbim 24 orë është 
Nr. #125. 

Shpejtësia e dhënies së informacionit në kërkim të ndihmës ka rol 
të rëndësishëm në parandalimin e fatkeqësive.

Forca Detare dhe Roja Bregdetare janë gjithnjë në gatishmëri për 
të siguruar sigurinë lundrimore dhe zbatimin e ligjshmërisë detare. 

Operacion SAR nga efektivi 
i anijes P-134 “Butrinti”, pjesë 

e misionit SNMG2 TU 01

Shërbimi Hidrografik realizoi me sukses 
vendosjen e bovave në liqenin e Prespës

Anija P-134 “Butrinti”, pjesë e 
misionit SNMG2 TU 01, ka qenë 
pjesë e një operacionin SAR në 
bashkëpunim me anijen e Rojës Breg-
detare greke dhe Rojës Bregdetare 
turke, pasi një gomone me emigrantë 
ndodhej në vështirësi. 
Si rezultat i veprimit të menjëher-
shëm dhe profesional të anijeve 
pjesëmarrëse në operacion, u bë i 
mundur shpëtimi i 55 emigrantëve, 
me origjinë kryesisht nga Jemeni dhe 
Eritrea, të cilët u imbarkuan në anijen 
e Rojës Bregdetare turke.

Anija P-134 “Butrinti”, me 
komandant kapiten i rangut III Altin 
Liçaj, vijon misionin në ujërat e 
detit Egje.

Shërbimi Hidrografik, pjesë e 
Forcës Detare realizoi me sukses opera-
cionin për vendosjen e katër bovave në 
liqenin e Prespës së Madhe. Gjatë këtij 
operacioni të rëndësishëm janë marrë 
të gjitha masat e duhura për drejtimin 
dhe koordinimin e vendosjes së bovave 
lundruese në liqenin e Prespës.

Ky aktivitet kishte si qëllim parësor 
kontrollin e thellësive përgjatë vijave të 
kufirit në të dy liqenet, për të përcaktuar 
më pas vendosjen e bovave sinjalizuese, 
ndriçuese apo shenja, për dallimin e 
vijave kufitare me Greqinë.

Operacioni rezultoi të ishte i vështirë 
dhe delikat, por, po aq edhe i suk-
sesshëm. Kjo falë profesionalizmit 
të treguar nga bashkëpunimi dhe me 
Drejtorinë e Policisë Kufitare dhe Mi-
gracionit, palën greke, Forcën Ajrore, 
Regjimentin e Helikopterëve, Farkë, 
IGJIU, Qendrën e Zhytjes së FD-së, dhe 
Prefekturën e Qarkut Korçë.

Operacioni u ndoq dhe nga për-
faqësues të qeverisë vendore të qarkut 
Korçë, prefekti i qarkut Korçë, Nertil 
Jole, drejtori i Përgjithshëm i Policisë 
Kufitare dhe Migracionit në Policinë e 
Shtetit z. Artion Duka, kryekomisar Sel-
man Lleshi dhe përfaqësuesit të qeverisë 
greke, përshëndetën operacionin e kryer 
dhe falënderuan punën e bërë nga Shër-
bimi Hidrografik i Forcës Detare.

N
ë kohën kur Shqipëria ishte pjesë 
përbërëse, e pushtuara e Perandorisë 
Osmane, kohë kur shqiptarët nuk 
kishin shtetin e për pasojë, as Forcat 

e tyre të Armatosura, nuk mund të bëhej fjalë 
as për shërbim shëndetësor e spitalor ushtarak 
të mëvetësuar. Megjithkëtë në hapësirën mbarë 
shqiptare ishin bërë të njohur emrat e disa mjekëve 
ushtarakë, që shërbenin në forcat e armatosura 
osmane, për arsyet e mësipërme. Midis tyre ishte 
i përmendur doktor Ibrahim Temo nga Struga etj., 
që nuk mundën të shërbenin në ushtrinë shqiptare, 
e cila u formua vetëm pas shpalljes së Pavarësisë 
së Shqipërisë, në nëntor 1912.

Shërbimi Shëndetësor është një dukuri e 
kahershme në skemën organizative të Ushtrisë 
Shqiptare të pas vitit 1912. Lidhur me këtë 
shërbim mjaft të domosdoshëm e jetik për këtë 
ushtri, në një nga dokumentet më të rëndësishëm, 
të hartuar e miratuar qysh në prill 1913, me titull 
“Rregullore e Përkohshme e Ministrisë së Luftës”, 
Vlorë, më 22 prill 1913, ku jepej përbërja e kësaj 
Ministrie dhe e Shtabit Madhor (Shtabi Madhnuer) 
të saj, midis të tjerëve përfshihej edhe “Shërbimi 
Shëndetësor”. Por natyrisht, kjo strukturë, ashtu 
si dhe disa të tjera, nuk pati kohë të përvijohej 
e të vihej në jetë tërësisht e plotësisht nga ana e 
Ministrisë së Luftës e Qeverisë së Përkohshme të 
Vlorës, për vetë mënyrën dhe shpejtësinë me të 
cilat u zhvilluan ngjarjet. 

Në vitet njëzet-tridhjetë të shekullit XX, me 
organizimet dhe zhvillimet që pati Ushtria dhe, 
në tërësi Fuqitë (Forcat) e Armatosura Shqiptare, 
edhe ky shërbim erdhi duke u fuqizuar dhe 
përmirësuar cilësisht. Pikërisht në përbërje të këtij 
shërbimi tashmë shfaqet edhe një “institucion” me 
vlera të veçanta, siç është spitali ushtarak.

Njoftimet e para për ngritjen dhe ekzistencën 
e një spitali ushtarak i përkasin pikërisht këtyre 
viteve. Kështu, e dhëna e parë e deritashme, 
e dokumentuar, që bën fjalë dhe dëshmon për 
ekzistencën e një spitali ushtarak, na vjen nga 
gjysma e dytë e vitit 1924, është 17 qershori, kur 
në skemën organizative të Ushtrisë Shqiptare të 
Qeverisë së F. S. Nolit, për herë të parë përmendet 
krijimi i një “…Spitali Ushtarak me qendër në 
Tiranë”. Kurse në vitin 1926, në organikën e 
përgjithshme të oficerëve të Ushtrisë, me 151 
oficerë e aspirantë dhe 23 intendentë, bënin pjesë 
edhe 5 mjekë ushtarakë. 

Por bazat e mirëfillta të mjekësisë ushtarake 
dhe të shërbimit spitalor ushtarak shqiptar u 
hodhën më pas, në periudhën e viteve 1928-1938, 
kur u ndërmorën disa reformime për riorganizimin 
dhe përmirësimin e Forcave të Armatosura të 
Shqipërisë. Plot katër vite më pas, më 24 qershor 

1928, miratohet dhe hyn në fuqi “Ligji i parë 
organik i Ushtrisë dhe i Gjandarmërisë”, sipas 
të cilit, duhej të ngriheshin “...nga një spital 
ushtarak në Tiranë dhe në garnizone të mëdha”. 
Garnizonet e mëdha nënkuptonin qendrat e 
grupeve ushtarake, që përfaqësonin njësitë më 
të mëdha për Ushtrinë Shqiptare të asaj kohe, 
të barabarta me një regjiment. Me anën e këtij 
ligji organik përcaktohej edhe varësia e spitalit 
nga Komanda e Fuqive Armate, siç quhej atë 
kohë. Pikërisht në qendrën e njërit prej këtyre 
grupeve, në Spitalin e Elbasanit shërbente mjeku 
ushtarak i njohur në atë kohë, major Petraq 
Popa, që kishte hyrë në Ushtrinë Shqiptare 
qysh më 30 prill 1921. Ky mjek i përkushtuar 
punoi e shërbeu në këtë spital, me një personel 
të kufizuar, që nga data 5 shkurt 1930. 

Në të vërtetë “datëlindja” e Spitalit të 
Përgjithshëm Ushtarak Shqiptar daton më 26 
shtator 1929, kur në kryeqytetin shqiptar, Tiranë, 
ai u ngrit dhe nisi veprimtarinë në një godinë të 
re dykatëshe, pranë rrugës së Dibrës, tek blloku i 
sotëm i Spitalit Civil: “Nënë Tereza”. Këtë fakt e 
ndesh në shumë dokumente dhe botime të kohës, 
madje edhe në fotografi. Ky spital ishte pronë 
shtetërore dhe për ndërtimin e tij qenë harxhuar 
548.894.88 franga ari. Një gjë e tillë vërtetohet 
edhe përmes faqeve të “Ligjit për organizimin 
e Fuqive Armate”, të vitit 1929, sipas të cilit, 
tek kreu mbi “Fuqitë Tokësore”, pika “Institute, 
Stabilimente e Reparte të ndryshme (Artikulli 
23), bënin pjesë 4 spitale ushtarakë, një prej të 
cilëve i “Përgjithshëm”, me qendër në Tiranë.

Ende pa kaluar dy vjet, në qershor 1931, 

pason një ligj për rregullimin e Ushtrisë 
Kombëtare, i cili konfirmonte gjithashtu, 
qenien e një Spitali të Përgjithshëm Ushtarak, 
në Tiranë. Dy ligje të tillë dolën njeri pas 
tjetrit edhe më 1934 e 1937 dhe në të dy, 
në përbërje të Forcave Tokësore të Ushtrisë 
Shqiptare afirmohej prania e një Spitali të 
Përgjithshëm Ushtarak në Tiranë. Ky spital 
bënte madje “shërbimin shëndetësi” nën 
drejtimin e një mjeku që ishte më i vjetri 
i garnizonit të kryeqytetit. Spitali varej 
drejtpërdrejt nga Komanda e Fuqive Armate. 

Ekzistenca dhe funksionimi i këtij spitali 
në shërbim të Ushtrisë Shqiptare është i lidhur 
pazgjidhshmërisht edhe me veprimtarinë e 
disa mjekëve ushtarakë, të njohur tashmë për 
botën mjekësore dhe krejt popullin shqiptar, 
që punuan me përkushtim në të. Një prej tyre, 
si përfaqësues ndër më të njohurit ka qenë 
edhe doktor Sinan Imami, i cili figuron në 
organikën e këtij spitali me gradën toger, qysh 
më 1933. Krahas tij shërbyen edhe të tjerë si 
kapiten i klasit të dytë, Dr. Selaudin Mborja 
(që prej vitit 1930); kapiten i klasit të dytë, 
Dr. Pavli Flloko, (që prej vitit 1933); kapiten 
i klasit të dytë, Dr. Shan Nush Gjoka (që prej 
vitit 1932); toger Avdul Nazmi Skënduli, (që 
prej vitit 1933); toger Spiro Prokop Prosi, 
(që prej 1933); toger Luigj Benusi, (që prej 
1932); toger Kiço Karajani, (që nga 1934); 
nëntoger, toger Tare Quku, (që nga 1938); 
Dr. Shyqyri Basha, (që prej vitit 1938); 
nëntoger, Dr. Petraq Progri, (që prej vitit 
1938); nëntoger, Dr. Bahri Kopliku (që prej 
vitit 1938) e të tjerë. Drejtor i parë i Spitalit 

Godina e parë e Spitalit të Përgjithshëm Ushtarak, e ndërtuar më 26.09.1929 ka kushtuar 548.894.88 franga ari.

Shërbimi i Shëndetësisë, pararoja e 
shërbimeve elitare të ushtrisë shqiptare 

Dr. ASllAn ZemAni

Shërbimi Shëndetësor është një dukuri 
e kahershme në skemën organizative të
Ushtrisë Shqiptare të pas vitit 1912. Lidhur 
me këtë shërbim mjaft të domosdoshëm e 
jetik për këtë ushtri, në një nga dokumentet 
më të rëndësishëm, të hartuar e miratuar 
qysh në prill 1913, me titull “Rregullore e 
Përkohshme e Ministrisë së Luftës”, Vlorë, 
më 22 prill 1913, ku jepej përbërja e kësaj 
Ministrie dhe e Shtabit Madhor (Shtabi 
Madhnuer) të saj, midis të tjerëve përfshihej 
edhe “Shërbimi Shëndetësor”. 

të Përgjithshëm Ushtarak ka qenë nënkolonel Dr. 
Ismet Gega, patolog, që u pasua nga Dr. Selaudin 
Mborja. Fakti që në këtë spital shërbyen disa mjekë 
të shquar dhe shumë mjekë të tjerë e personel 
ndihmës, si dhe tema që lidhen me kapacitetin 
kurues, llojet e shërbimeve, me kualifikimet e 
personelit, me rregullat e trajtimit e të mjekimit, 
e të tjera, përbën pa diskutim një objekt me interes 
për studim të plotë nga historianë ushtarakë dhe 

pse jo, edhe nga specialistë të mjekësisë ushtarake 
shqiptare. 

Kaq e vërtetë është ekzistenca e këtij spitali të 
përgjithshëm sa vetë drejtori i tij, në vitin 1945, 
tashmë kolonel Sinan Imami, kishte shërbyer 
si mjek pikërisht në Spitalin e Përgjithshëm 
Ushtarak të Tiranës, që nga 1 korriku 1933. Këtë 
gjë e vërteton më së miri “Lista e përshkallëzimit 
të oficerëve të përhershëm”, që botohej nga 

Komanda e Mbrojtjes Kombëtare Shqiptare 
pothuajse çdo vit deri më 1939.

Pas agresionit fashist kundër Shqipërisë dhe 
pas pushtimit të saj, më 7 prill 1939, fati i Spitalit 
të Përgjithshëm Ushtarak Shqiptar ndoqi atë të vetë 
Ushtrisë Shqiptare. Ai u bashkua me strukturat 
e gjithë Forcave të Armatosura të të dy palëve.

Gjatë viteve të Luftës Antifashiste Nacio-
nalçlirimtare pranë Ushtrisë Nacionalçlirimtare 

Shqiptare u ngritën e funksionuan disa “spitale 
partizane”, që kishin një natyrë organizimi dhe 
veprimi të veçantë, që është e shpjegueshme për 
kushtet e luftës partizane dhe të Ushtrisë Nacio-
nalçlirimtare Vullnetare Shqiptare. Kurse pas 
çlirimit të vendit nga pushtuesit e huaj fashistë 
e nazistë, më 2 shkurt 1945, u ngrit në Tiranë, 
Spitali i Përgjithshëm (sot Qendror) i Ushtrisë me 
drejtues (drejtor) të parë pikërisht një nga mjekët 
e ish-Spitalit të Përgjithshëm Ushtarak të viteve 
njëzet-tridhjetë të Shek. XX. Ky ishte mjeku ushta-
rak, kolonel Sinan Imami, që tani vinte nga radhët 
e mjekëve të Ushtrisë NÇ Shqiptare dhe qëndroi 
si drejtues i këtij institucioni deri në shtator 1973. 
Më pas, mjekë të shquar kanë qenë drejtues si Dr. 
Veli Toto, (1973-1989); Dr. Perlat Hodo, (1989-
1991); nënkolonel Dr. Ilir Kajo; nënkolonel Dr. 
Mihal Kërçi; kolonel Dr. Esat Duraku; kolonel 
Dr. Engjëll Mastori; nënkolonel Dr. Hajri Gërbi; 
kolonel Dr. Luan Nikollari. 

Pas vitit 1945 e deri në ditët tona shërbimi 
spitalor ushtarak shqiptar, natyrisht ka njohur 
përmasa dhe nivele të reja zhvillimi, që përpiqeshin 
t’a mbanin edhe këtë shërbim tepër të rëndësishëm 
për mbarëvajtjen e Forcave të Armatosura 
Shqiptare, në një hap me to. Kështu që mund 
të thuhet se vënia në punë e Spitalit Ushtarak, 
në atë ditë shkurti 1945, në të vërtetë, mund të 
quhet ringritje, në kushte të reja, i ish-Spitalit 
të Përgjithshëm Ushtarak të viteve ’20-’30 të 
shekullit të shkuar. Ky argument është më pranë 
të vërtetës historike ushtarake shqiptare.

Të përpiqesh të shkruash dhe të përkujtosh 
me sa më tepër realizëm këto ngjarje, figura apo 
institucione për t’i ndriçuar dhe bërë të njohura ato, 
është veçse një mënyrë veprimi dhe gjest respekti 
për veprën e paraardhësve. Njëherësh ai përbën 
edhe një mesazh vlerësimi dhe njohjeje për ta dhe 
vetë historinë ushtarake shqiptare, larg skemave 
shabllone dhe tabu, që i bëjnë të paragjykueshme ato. 
Madje, meritë do të ishte zbardhja dhe rindërtimi i 
plotë në pikëpamje historike i strukturave të tyre dhe 
përshkrimi e evidentimi i vlerave të personaliteteve 
të tyre drejtuese.

Përurimi i Spitalit Ushtarak të elbasanit, më 05.02.1930, (i katërti majtas major Dr. Petraq Popa)

Paqja me sytë nga Samiti 
i NATO-s në Lituani

Në Vilnius, Lituani po mbahet Samiti 
i 37-të i Aleancës së Atlantikut të 
Veriut (NATO). I ftuar/privilegjuar 
për ta ndjekur nga “Forumi i 

Ekspertëve të Këshillit të Atlantikut”, po ndaj një 
përmbledhje me mesazhe strategjike nga ky Samit 
historik për të ardhmen e Aleancës Euroatlantike:

Që në fillim të herës, duhet ta nënvizoj 
që ky Samit nuk është kurrsesi një “mbledhje 
rutinë e radhës” por ngjarja më madhore që ka 
pasur Aleanca që prej themelimit të saj (4 Prill 
1949). Kjo pasi, në këtë rast, krerët e 31 shteteve 
anëtare, mblidhen për të demonstruar vullnetin, 
kohezionin, fuqinë ushtarake dhe vendosmërinë 
e fitores së luftës në Ukrainë si dhe bashkë me 
të domosdoshmërinë jetike të transformimit (në 
mos të rithemelimit) të Aleancës. 

Thënë këtë, mjafton të sjellim në vëmendje 
që NATO në 24 vitet e fundit është dyfishuar me 
numrin e vendeve anëtare (nga 16 në 31/2 përfshi 
së shpejti Suedinë) ndërsa nga gjithsej 37 Samite, 
27 prej tyre janë zhvilluar mbas 1990. Kështu, 
harta e zgjerimit dhe numri Samiteve mbas 1990 
flasin më fort se të gjitha fjalimet në Vilnius, jo 
vetëm për ndryshimet e paparashikuara të natyrës 
së kërcënimeve por edhe pritshmërive ndaj 
NATO-s si “Aleanca më e fuqishme e historisë 
së njerëzimit”, të cilat mbas precedentit të “luftës 
për/me Ukrainën” janë më të mëdha se kurrë më 
parë në historinë e saj 74-vjeçare. 

Po pse, pikërisht në Samitin e Lituanisë, 
krerët e 31 vendeve anëtare janë të destinuar të 
nënshkruajnë NATO-n e Epokës/Gjeneratës së 
Re, ose për më qartë, të vulosin ri-themelimin 
e Aleancës? 

Së pari, për herë të parë pas përfundimit të 
luftës së dytë botërore (9 maj 1945) dhe luftës së 
ftohtë (1990), prej 24 shkurtit 2022, Europa dhe 
bashkë me të NATO, po përballen me pasojat e 
riciklimit të luftës klasike, ose të ndryshimit të 
kufijve shtetërorë të një shteti Sovran me fuqinë 
e armëve vrastare (agresioni neo-nazist i Rusisë 
Putiniste kundër Ukrainës). Në këtë mjedis 
të sigurisë, prioriteti gjeostrategjik, në mos 
jetik i NATO-s, mbetet rikthimi i Aleancës të 
programet e modernizimit të kapaciteteve/aftësive 
konvencionale, përfshi të fuqisë bërthamore/
deterrence (të frenimit, shkurajimit dhe të 
shpagimit/hakmarrjes ndaj armiqve potencialë). 

Prandaj mbas këtij Samiti, numri i Forcave 
të Gatishmërisë së Lartë, po planëzohet të arrijë 
në rreth 300 mijë trupa ushtarake (si asnjëherë 
në historinë 74-vjeçare të Aleancës), si dhe do të 
dyfishohen kapacitetet e luftimit të fuqisë Ajrore 
dhe Detare e Aleancës, të afta për të garantuar 
mbrojtjen e tërësisë kolektive/përbashkët të 31 
vendeve (artikulli-5) nga dy kërcënimet bazë, 
“Rusia dhe terrorizmi”! 

Së dyti, ky Samit është i destinuar në mos 
jetë i “detyruar të bëjë histori pasi mbahet 
mbas 500 ditë luftimesh të përgjakshme ndaj 
agresorëve të Rusisë  Putiniste, që siç është 
provuar katërçipërisht, mbetet i tillë jo vetëm 
kundër sovranitetit territorial të Ukrainës, por 
edhe ndaj kredibilitetit të rendit global të sigurisë; 
ndaj status quo-së dhe interesave gjeopolitike të 
SHBA/NATO; ndaj kufijve të demokracisë si 
dhe ndaj vlerave perëndimore. 

Prandaj, pa asnjë mëdyshje në këtë 
Samit, NATO do të demonstrojë fuqinë e 
pakonkurrueshme dhe mbështetje të gjithanshme 

për kundërofensivës së Ukrainës, përfshi me mbi 
100 miliardë € armatime të gjeneratës së fundit (nga 
SHBA, UK, Poloni, Norvegji dhe pothuaj të gjitha 
vendet e tjera të NATO-s). Po ashtu, në Samit do 
të “inaugurohet” ose ri-institucionalizohet “Këshilli 
NATO – Ukrainë” me qëllim për të përshpejtuar 
procesin e anëtarësimit të Ukrainës në Aleancë. 

E thënë shkurt: “për SHBA/NATO nuk ka 
opsion tjetër veç fitores së luftës në Ukrainë”. 
Për më tepër, të gjithë faktorët dhe 31 anëtarët 
e NATO-s janë të vendosur dhe besimplotë se, 
bashkë me humbjen e Luftës në Ukrainë, Rusia 
Putiniste po diskreditohet si dhe do të humbasë 
peshën gjeopolitike në botë, fatmirësisht përfshi 
edhe në Detin e Zi, Ballkanin Perëndimor, Mesdhe, 
etj. 

Së treti, Samiti i Lituanisë, zhvillohet jo vetëm 
në kohën e duhur por edhe si një domosdoshmëri 
kritike “për të adaptuar dhe modernizuar konceptin, 
qasjen, mekanizmat, fuqinë si dhe kapacitetet e 
Aleancës bazuar në parimin e ‘ndarjes së barrës dhe 
rritjen në minimumi 2 % të buxhetit të mbrojtjes’; 
por edhe forcimin e marrëdhëniet trans-atlantike 
në mënyrë që NATO të mbetet e aftë dhe e 
pathyeshme për t’u përballur me çdo kërcënim, 
në çdo kohë, ndaj kujtdo armiku potencial si dhe 
nga çdo drejtim që të vijnë”. 

Për ta bërë sa më të qartë këtë mesazh 
të pritshëm të Samitit, po citoj Sekretarin e 
Përgjithshëm të NATO-s, z. Jens Stoltenberg, i 
cili një ditë para Samitit, 2 % të GDP-së e cilësoi 
si minimum, ndërsa kujtojmë që përgjatë 25 viteve 
të fundit 2% ka qenë vetëm një objektiv mjaft i 
debatueshëm por dhe i pa përmbushur nga shumica 
dërrmuese evendeve anëtare. Nga ana tjetër vlen 
gjithashtu të përmendim faktin që gjatë vitit 2023 

buxheti i mbrojtjes për vendet e Europiane/
Kanada, ka patur rritjen më të madhe të dekadës 
së fundit (8.3 %) pa përfshirë USA, e cila këtë 
vit ka arritur buxhetin rekord me rreth 1 trilion 
dollarë. Po ashtu këto vende (Europiane/Kanada) 
kanë rritur me rreth 450 miliardë € investimet në 
programet e mbrojtjes prej vitit 2014. 

Së katërti, Samiti do të konfirmojë edhe më 
fortë “politikën e dyerve të hapura” (zgjerimit) 
me Suedinë së shpejti dhe me Ukrainën, 
Gjeorgjinë, si dhe forcimin e partneritetit 
strategjik jo vetëm me BE-në, por edhe me 
vendet me “status të privilegjuar” si Australinë, 
Zelandën e Re, Korenë e Jugut, të cilët, janë 
ftuar zyrtarisht për të marrë pjesë në Samit. 

Së pesti, në këtë Samit, do ketë mesazhe të 
forta edhe për 5 vendet e Ballkanit Perëndimor, 
mbi domosdoshmërinë kritike të zhvillimit të 
frymës dhe Masave të Mirëbesimit Reciprok 
(CSBM) si dhe të dialogut pa kushte për paqen, 
stabilitetin demokratik dhe axhendën e integrimit 
Euroatlantik të Rajonit.

Janë dy definicione brilante, nga dy 
personalitete të mirënjohura si dhe me kontribute 
historike për “rendin global të sigurisë”, 
që veçmas, por sidomos së bashku, i kam 
përzgjedhur si mesazhe përmbyllëse të këtij 
Samiti historik: “NATO është aq e fortë sa 
hallka më e dobët e zinxhirit të Saj”, si dhe të 
ish-Presidentit të SHBA-ve, John Kennedy, në 
hapjen së Konferencës se Munihut, 60 vjet me 
parë: “T’i hedhim sytë përtej rreziqeve të së 
sotmes, te shpresat e së nesërmes!”.

Prandaj, në Samitin e Vilniusit, krerët e 
31 shteteve anëtare janë “të destinuar, në mos 
të imponuar, të nënshkruajnë dhe shenjtërojnë 

projektin e Aleancës së Erës së Re”. 
Kjo pasi jam shpresëplotë se në këtë 
Samit do të rikonfirmohet Lidership i 
fortë, përgjegjshmëri e lartë, vullnet, 
kohezion si dhe projektet, programet 
dhe mbështetja e financiare (minimumi 
2 % e GDP-së), për modernizimin 
kapaciteteve të afta të përballjen me 
rreziqet konvencionale (artikulli 5), me 
terrorizmin si dhe me kërcënimet ndaj 
paqes, lirisë, prosperitetit dhe stabilitetit 
demokratik dhe interesave të Aleancës në 
hapësirën Euroatlantike.

Në shtesë, në kapacitetin e Ekspertit 
për çështjet e Sigurisë Kombëtare, Rajonit 
dhe NATO-s, po parashtroj reciprokisht 
edhe 5 rekomandime strategjike për sa 
qëndrimet dhe angazhimet e RSH në këtë 
dhe përtej këtij Samiti: 

Kohezion dhe konsensus  të 
pakushtëzuar (krah të SHBA-ve) për 
të gjitha vendimmarrjet, projektet 
dhe operacionet e Aleancës në interes 
të mbrojtjes kolektive (artikulli 5); 
mbështetjen “më shumë se modeste” ndaj 
Ukrainës; rol/vend lider në promovimin e 
paqes, stabilitetit demokratik, interesave 
gjeopolitike dhe axhendës Euroatlantike 
në rajon. Po ashtu, mbështet projektet e 
përbashkëta ndaj kërcënimeve asimetrike 
të sigurisë: “terrorizmi, rreziqet 
kibernetike, krimi i organizuar, siguria 
e mjedisit, emergjencat civile, etj.”.

Të konfirmojë përmbushjen e 
angazhimit për të arritur në “minimumi 
2 % të GDP-së prej 2024 e në vazhdim”, 
me synimin e zhvillimit të kapaciteteve 
të afta për përballimin e rreziqeve ndaj 

sigurisë së qytetarëve dhe shoqërisë, si dhe 
përmbushjes së detyrimeve në kuadër të NATO-s.

Mbështetjen dhe promovimin e përpjekjeve të 
Kosovës dhe Bosnje-Hercegovinës, për anëtarësim 
në NATO, duke konfirmuar se kjo “qasje e 
mençur” zgjeron hartën e paqes së qëndrueshme 
në Rajon dhe më gjerë. 

Të përmbushë të gjitha përgjegjësitë që 
i përkasin vendit pritës (Host Nation), deri 
në përfundimin e projektin të Bazës Ajrore 
të Kuçovës, etj., detyrime që burojnë nga 
marrëveshja mbi statusin e forcave (SOFA), 
protokolli i Parisit, etj., të nënshkruara nga vendi 
ynë në 2012. 

Të konfirmojë vullnetin dhe vendosmërinë 
e Tiranës Zyrtare për transformimin e Sistemit 
të Sigurisë Kombëtare, në përputhje me atë të 
mbrojtjes kolektive të Aleancës, duke përditësuar 
dhe modernizuar konceptin (SSK), balancat e 
pushteteve, strukturat, kapacitetet operacionale, 
bashkë me këto mekanizmat dhe mirënjohjen 
institucionale ndaj SHBA-së/NATO-s si dhe 
kulturën Euroatlantike të bashkëpunimit. 

Së fundmi, por jo nga rëndësia, në këtë 
udhëtim/përpjekje me interesa të larta kombëtare, 
“nuk vlejnë as privatizimi i dashurisë për mëmëdheun 
dhe as i axhendës Euro-Atlantike; as fryma 
sovranisto-ballkanike dhe as mungesa dëshpëruese 
e projektit të rindërtimit të opozitës zyrtare (përtej 
luftës diskretituese për procedurat, vulën dhe 
bravat)”, por peshohen vetëm dashuria dhe 
përunjësia për vendin; përkushtimi në ushtrimin 
e detyrave shtetërore dhe përgjegjësia e lartë ndaj 
interesave mbarë-kombëtare; besimi në vlerat 
Euruatlantike, mirënjohja dhe “bekimi” ndaj/nga 
partneritetit strategjik me SHBA-të, NATO-n. 

GjenerAl (r) Piro AHmeTAj

Mbresa Dhe kuJtiMe 

Duke përfunduar Samitin dyditor zhvilluar në Vilnius, më 11-12 
korrik 2023, Sekretari i Përgjithshëm Jens Stoltenberg vlerësoi 
që udhëheqësit e NATO-s morën vendime të mëdha për të 
përshtatur Aleancën për të ardhmen. Aleatët ranë dakord 

për planet më të detajuara dhe më të fuqishme të mbrojtjes të NATO-s 
që nga Lufta e Ftohtë, forcuan angazhimin e tyre për investimet në 
mbrojtje, ranë dakord për ta afruar Ukrainën me NATO-n dhe thelluan 
partneritetet në mbarë botën.

Stoltenberg kryesoi takimin inaugurues të Këshillit NATO-
Ukrainë, më 12 korrik 2023, ku aleatëve iu bashkua presidenti ukrainas 
Volodymyr Zelenskyy. Sekretari i Përgjithshëm nënvizoi se tani e tutje 
NATO dhe Ukraina do të takohen në Këshill “për të diskutuar dhe 
vendosur si të barabartë”. Ai përshëndeti gjithashtu që aleatët kanë 
rënë dakord për një paketë të re ndihme shumëvjeçare për të ndihmuar 
kalimin e Ukrainës nga ajo e epokës sovjetike në pajisjet dhe standardet 
e NATO-s dhe për t’i bërë forcat e tyre plotësisht të ndërveprueshme 
me NATO-n. Z. Stoltenberg përshëndeti më tej njoftimet e reja të 
mbështetjes nga disa aleatë.

Në samit, aleatët ripohuan gjithashtu se Ukraina do të bëhet anëtare 
e NATO-s dhe ranë dakord të heqin kërkesën për Planin e Veprimi për 
anëtarësim. “Kjo do të ndryshojë rrugën e anëtarësimit të Ukrainës nga 
një proces me dy hapa në një proces me një hap”, - tha Stoltenberg. “Ne 
do të lëshojmë një ftesë për Ukrainën për t’u bashkuar me NATO-n kur 
aleatët të bien dakord që të plotësohen kushtet”. Ai shtoi se Ukraina tani 
është më afër NATO-s se kurrë më parë. Stoltenberg theksoi se aleatët 
duhet të sigurojnë që kur të përfundojë kjo luftë, të ketë marrëveshje të 
besueshme për sigurinë e Ukrainës. Ai përshëndeti që shumë aleatë janë 
angazhuar tani për të ofruar ndihmë afatgjatë të sigurisë për Ukrainën. 

Gjithashtu Sekretari i Përgjithshëm kryesoi një takim të aleatëve me 
liderët e Australisë, Japonisë, Zelandës së Re, Republikës së Koresë dhe 
Bashkimit Evropian. Ai tha se “NATO është një Aleancë rajonale, por 
ne përballemi me sfida globale”. Ai tha se vendosmëria globale e Pekinit 
dhe lufta e Moskës kundër Ukrainës kërkojnë një koordinim edhe më 
të ngushtë midis NATO-s, BE-së dhe partnerëve Indo-Paqësor, dhe se 
ata do të punojnë edhe më ngushtë së bashku, duke qëndruar të fortë 
për rendin ndërkombëtar të bazuar në rregulla.

Në mbyllje, Jens Stoltenberg tha se “NATO është më e bashkuar 
se kurrë” dhe falënderoi Presidentin Nauseda, qeverinë lituaneze dhe 
popullin e Vilniusit për pritjen e këtij Samiti historik. Samiti i ardhshëm i 
NATO-s do të zhvillohet në Uashington, DC në vitin 2024, duke shënuar 
shtatëdhjetë e pesë vjet nga themelimi i Aleancës.

NATO, paketë të fortë për Ukrainën, rrit parandalimin dhe 
mbrojtjen

Samiti i Vilniusit ishte një Samit historik për NATO-n. Gjatë dy 
ditëve të Samitit aleatët morën vendime të mëdha për të përshtatur 
Aleancën për të ardhmen. Në sesionin e tyre të parë të punës në Samitin 
e Vilniusit më 11 korrik 2023, aleatët morën vendime për ta afruar 
Ukrainën me NATO-n dhe për të përforcuar parandalimin dhe mbrojtjen 
kolektive të Aleancës. “Ne ramë dakord për planet më të detajuara 
dhe më të fuqishme të mbrojtjes të NATO-s që nga Lufta e Ftohtë. Ne 
forcuam angazhimin tonë për investimet në mbrojtje. Ne ramë dakord 
për ta sjellë Ukrainën më afër Aleancës dhe për të rritur mbështetjen 
për një kohë të gjatë dhe ne i thelluam edhe më shumë partneritetet në 
mbarë botën”, - tha në konferencën përmbyllëse për shtyp Sekretari i 
Përgjithshëm në fund të Samitit të NATO-s 2023 në Vilnius. “Unë sapo 
kam kryesuar mbledhjen inauguruese të Këshillit NATO-Ukrainë. Tani 
e tutje, NATO dhe Ukraina do të takohen në Këshill për të diskutuar dhe 
vendosur si të barabartë. Ky është një hap i rëndësishëm për ta afruar 
Ukrainën me NATO-n”. Stoltenberg tha se mirëpret gjithashtu njoftimet 
e reja të mëdha të mbështetjes ushtarake të bëra nga Aleatët e NATO-s 
në këtë Samit. “Aleatët kanë ofruar tashmë dhjetëra miliarda dollarë 
ndihmë ushtarake për të ndihmuar në mposhtjen e pushtimit të Rusisë, 
ndërkohë që dhjetëra mijëra trupa ukrainase janë trajnuar dhe pajisur 
nga aleatët e NATO-s. Dhe ndërsa Ukraina vazhdon të çlirojë territorin, 
ne do të qëndrojmë pranë tyre, për aq kohë sa duhet”. 

Aleatët ranë dakord për një paketë të re ndihme shumëvjeçare për 
Ukrainën për të ndihmuar kalimin e Ukrainës nga epokës sovjetike në 
pajisjet dhe standardet e NATO-s dhe për t’i bërë forcat e tyre plotësisht 
të ndërveprueshme me NATO-n dhe për të ndihmuar në rindërtimin e 
sektorit të sigurisë dhe mbrojtjes së Ukrainës, duke mbuluar nevojat 
kritike si karburanti, pajisjet e çminimit dhe furnizimet mjekësore. 
Ukraina tani është më afër NATO-s se kurrë më parë. 

Aleatët ripohuan se Ukraina do të bëhet anëtare e NATO-s dhe ranë 
dakord të heqin kërkesën për Planin e Veprimit për anëtarësim. Kjo do të 
përshpejtojë procesin, do të ndryshojë rrugën e anëtarësimit të Ukrainës 
nga një proces me dy hapa në një proces me një hap. “Ne do të lëshojmë 
një ftesë për Ukrainën për t’u bashkuar me NATO-n kur Aleatët të bien 
dakord që të plotësohen kushtet”. Kjo dërgon një mesazh të qartë, të fortë 
dhe të bashkuar nga Samiti i Vilniusit. “Ne duhet të sigurojmë që kur 
të përfundojë kjo luftë, të ketë marrëveshje të besueshme për sigurinë 
e Ukrainës, në mënyrë që historia të mos përsëritet. Unë e mirëpres që 
shumë aleatë janë angazhuar tani për të ofruar ndihmë afatgjatë të sigurisë 
për Ukrainën. Kjo do të ndihmojë në parandalimin e çdo agresioni të 
ardhshëm nga Rusia pas përfundimit të kësaj lufte.

Aleatët ranë dakord gjithashtu të krijojnë Këshillin e ri NATO-Ukrainë, 
i cili mbajti takimin e tij inaugurues në Vilnius më 12 korrik 2023 me 
pjesëmarrjen e Presidentit Zelenskyy. Aleatët ripohuan gjithashtu se Ukraina 
do të bëhet anëtare e NATO-s dhe ranë dakord të heqin kërkesën për një 
Plan Veprimi Anëtarësimi. “Kjo është një paketë e fortë për Ukrainën 
dhe një rrugë e qartë drejt anëtarësimit të saj në NATO”, - tha Sekretari i 
Përgjithshëm Jens Stoltenberg. 

Aleatët miratuan planet më gjithëpërfshirëse të mbrojtjes që nga fundi 
i Luftës së Ftohtë, tha Stoltenberg. Të projektuara për të kundërshtuar dy 
kërcënimet kryesore të Aleancës, Rusinë dhe terrorizmin, planet e reja 
rajonale parashikojnë 300 000 trupa në gatishmëri të lartë, duke përfshirë 
fuqi të konsiderueshme luftarake ajrore dhe detare. Aleatët miratuan 
gjithashtu një plan të ri veprimi për prodhimin e mbrojtjes për të përshpejtuar 
prokurimet e përbashkëta, për të rritur kapacitetin e prodhimit dhe për të 
përmirësuar ndërveprimin e aleatëve.

Për të përmbushur nevojat e tyre të mbrojtjes, aleatët morën një 
angazhim të qëndrueshëm për të investuar një minimum prej 2% të 
Prodhimit të Brendshëm Bruto (PBB) në mbrojtje. Aleatët evropianë dhe 
Kanadaja shënuan një rritje reale prej 8.3% në buxhetet e tyre të mbrojtjes 
në vitin 2023, rritja më e madhe në dekada. Njëmbëdhjetë aleatë plotësojnë 
ose tejkalojnë standardin këtë vit dhe ky numër pritet të rritet ndjeshëm 
në vitin 2024.

NATO është një Aleancë rajonale, por ajo përballet me sfida globale
Në Samit aleatët gjithashtu u takuan me liderët e Australisë, Japonisë, 

Zelandës së Re, Koresë së Jugut, si dhe me Bashkimin Evropian. Ata 
diskutuan sfidat që një Kinë “shtrënguese” paraqet për sigurinë dhe 
vlerat euro-atlantike. “Kina nuk është kundërshtari ynë dhe ne duhet të 
vazhdojmë të angazhohemi”, - tha Sekretari i Përgjithshëm, ndërsa theksoi 
se “vendosmëria në rritje e Pekinit ndikon në sigurinë tonë dhe sfidon rendin 
ndërkombëtar të bazuar në rregulla”. 

Sekretari i Përgjithshëm rezervoi takim dhe priti partnerët e ngushtë 
të NATO-s (Australisë, Japonisë, Zelandës së Re, Republikës së Koresë 
dhe Bashkimin Evropian) në një takim të Këshillit të Atlantikut të Veriut 
në ditën e dytë të Samitit në Vilnius. Në fillim të takimit, z. Stoltenberg 
tha se lufta e Rusisë në Ukrainë ka pasoja globale, se kërcënimet terroriste 
dhe kibernetike nuk njohin kufij dhe se regjimet autoritare po afrohen 
gjithnjë e më shumë.

“NATO është një Aleancë rajonale midis Evropës dhe Amerikës 
së Veriut, por sfidat me të cilat përballemi janë globale dhe siguria jonë 
është e ndërlidhur. Ajo që ndodh në rajonin Euro-Atlantik ka rëndësi për 
Indo-Paqësorin, dhe ajo që ndodh në Indo-Paqësorin ka rëndësi për Euro-
Atlantikun”, - ishin fjalët hyrëse që Sekretari i Përgjithshëm i NATO-s, 

Jens Stoltenberg tha në takimin e Këshillit të Atlantikut të Veriut në nivel 
të krerëve të shteteve dhe qeverive, me Suedinë, Partnerët Indo-Paqësor 
dhe BE-në. “Ne duhet të qëndrojmë së bashku për rendin ndërkombëtar 
të bazuar në rregulla. Prandaj, mirëpres praninë e partnerëve këtu me ne 
sot”, - tha ai. “Vetëbesimi global i Pekinit dhe lufta e Moskës kundër 
Ukrainës kërkojnë një koordinim edhe më të ngushtë midis NATO-s, BE-së 
dhe partnerëve tanë Indo-Paqësor. Ne dënojmë programet bërthamore dhe 
raketore të Koresë së Veriut, duke përfshirë lëshimin e saj të raketës të 
fundit”. Këto shkelin rezolutat e shumta të Këshillit të Sigurimit të OKB-së 
dhe përbëjnë një kërcënim për sigurinë rajonale dhe globale.

NATO po forcon lidhjet me Australinë, Japoninë, Zelandën e Re dhe 
Korenë e Jugut me programe të përshtatura partneriteti, duke përfshirë 
punën e përbashkët për çështje si siguria detare, teknologjitë e reja, 
kibernetike, ndryshimet klimatike dhe qëndrueshmëria. “Ne do të punojmë 
edhe më ngushtë së bashku, duke qëndruar të fortë për rendin ndërkombëtar 
të bazuar në rregulla. Ne përballemi me situatën më serioze të sigurisë në 
dekada, por aleatët po përballen me sfidën”. 

Duke iu përgjigjur interesit të gazetarëve lidhur me një zyre ndërlidhëse 
me Japoninë, Stoltenberg tha se në takimin me kryeministrin Kishid, ata 
shprehën qartë rëndësinë e forcimit të mëtejshëm të partneritetit, punës 
që bëjmë Japonia dhe NATO. Kryeministri Kishida ka deklaruar qartë 
se ajo që ndodh në Evropë ka rëndësi për Azinë dhe ajo që ndodh në Azi 
ka rëndësi për Evropën, dhe ai gjithashtu shkoi në Ukrainë dhe vizitoi 
Kievin ku demonstroi angazhimin e tij të qartë për të ofruar mbështetje për 
Ukrainën. “Ne gjithashtu ramë dakord sot për një program të ri individual 
partneriteti midis NATO-s dhe Ukrainës, ku përshkruajmë fushat e 
ndryshme të punës ku do të thellojmë bashkëpunimin tonë. Bëhet fjalë për 
kibernetikë. Bëhet fjalë për sigurinë detare. Bëhet fjalë për kundërshtimin e 
kërcënimeve hibride, duke përfshirë dezinformimin dhe në të gjitha fushat 
ku ne shohim potencialin që NATO dhe Japonia të punojnë më ngushtë 
së bashku”. Stlotenberg tha se çështja e një zyre ndërlidhëse është ende 
në tavolinë dhe se do të shqyrtohet në të ardhmen.

NATO dhe G7 i ofrojnë garanci afatgjata sigurie Ukrainës
Shtatë vendet më të zhvilluara të botës ofruan garanci afatgjata sigurie 

për Ukrainën pas takimit të Këshillit të ri NATO-Ukrainë, që u mbajt 
krahas takimit të nivelit të lartë të NATO-s në Lituani. Formati i ri u krijua 
për të forcuar bashkëpunimin midis Kievit dhe aleancës me 31 anëtarë.

Presidenti vlerësoi se takimi i NATO-s solli rezultate të mira për vendin 
që po lufton sulmin ushtarak rus që filloi në shkurtin e vitit të kaluar. 
Presidenti amerikan Joe Biden mbajti edhe një takim kokë me kokë me 
presidentin Zelensky pas takimit të Këshillit të ri NATO-Ukrainë. Shtatë 
vendet më të zhvilluara të botës ofruan kornizën ndërkombëtare që do të 
hapë rrugën për garancitë afatgjata të sigurisë për Ukrainën për të rritur 
mbrojtjen e saj kundër Rusisë dhe për të penguar agresionin e ardhshëm. 

Ukraina kërkoi me këmbëngulje anëtarësim të shpejtë në NATO 
ndërsa lufton kundër agresionit rus që filloi në shkurt të vitit 2022. Kjo 
luftë deri më tani ka shkaktuar vdekjen e dhjetëra mijëra njerëzve dhe ka 
zhvendosur miliona të tjerë. Zelenskyy vlerësoi deklaratën e presidentit Joe 
Biden ku ofroheshin garanci afatgjata për Kievin. “Ne nuk do të presim 
që të përfundojë procesi i anëtarësimit në NATO për të ofruar përkushtim 
afatgjatë të sigurisë për Ukrainën. Sot, premtimi për përkushtim afatgjatë 
përfshin dhënien e garancive për t’u përballur me çfarëdo agresioni ndaj 
Ukrainës në të ardhmen”, - tha presidenti amerikan ndërsa sqaroi se rruga 
e Ukrainës drejt NATO-s megjithatë do të jetë me një proces të lehtësuar 
në raport me atë që duhej ta kalonin vendet e tjera. “Delegacioni ukrainas 
po kthehet në shtëpi me fitore të rëndësishme sigurie për Ukrainën. Kjo 
na hap mundësi absolutisht të reja sigurie dhe falënderoj të gjithë ata që e 
bënë të mundur”, - tha presidenti ukrainas, Zelensky. 

Presidenti Biden pati më pas edhe një takim të veçantë me presidentin 
ukrainas Zelensky, të cilit i tha se ia kupton zhgënjimin pse Kievit nuk iu 
ofrua një afat i qartë për anëtarësim në NATO.

PërSHTATi: mimoZA GoliKjA

Samiti historik i NATO-s në Vilnius: Së bashku për rendin 
ndërkombëtar të bazuar në rregulla, Aleanca merr 

vendime të mëdha për t’u përshtatur për të ardhmen

Rajoni i Baltikut, koordinim, siguri dhe fleksibilitet: Estonia, 
Letonia dhe Lituania forcojnë bashkëpunimin në hapësirën ajrore

Në margjinat e Samitit të NATO-s në Vilnius në ditën e parë 
të punimeve më 11 korrik 2023, Estonia, Letonia dhe Lituania 
nënshkruan një Deklaratën e Bashkëpunimit për hapësirën ajrore 
ndërkufitare. Autoritetet përkatëse civile dhe ushtarake aleate do 
të krijojnë dhe përdorin vëllime të përshtatshme të hapësirës ajrore 
për stërvitjet dhe trajnimet e NATO-s dhe aktivitete të tjera ajrore 
brenda rajonit të Baltikut.

Aftësia e NATO-s për t’u trajnuar në shkallë në fushën 
ajrore përfaqëson një element kritik të parandalimit kolektiv dhe 
qëndrimit mbrojtës të Aleancës, siç tregohet nga stërvitja e mbajtur 
së fundmi “Air Defender 23”. E organizuar nga Gjermania, “Air 
Defender 23” përfaqëson stërvitjen më të madhe shumëkombëshe 
të mbrojtjes ajrore të zhvilluar në historinë e NATO-s. Kjo 
stërvitje mblodhi së bashku rreth 10 000 personel dhe 250 avionë 
nga 25 vende, duke përfshirë rreth 100 avionë nga 35 shtete të 
ndryshme të SHBA-së, duke u trajnuar së bashku në hapësirën 

ajrore mbi Evropë.
Përdorimi i vëllimeve më të mëdha të hapësirës ajrore 

kombëtare nga NATO kërkon koordinim dhe bashkëpunim të 
ngushtë midis autoriteteve civile dhe ushtarake për të ofruar 
zgjidhje të hapësirës ajrore në një mënyrë të sigurt dhe fleksibël. 
Në qendër të bashkëpunimit ndërmjet NATO-s dhe partnerëve 
civilë përkatës, është qëndrimi i fortë dhe marrëdhëniet e 
provuara të ndërtuara brenda Komitetit të Aviacionit të NATO-s, 
i cili u formua në vitin 1955 (atëherë i njohur si Komiteti për 
Koordinimin e Hapësirës Ajrore Evropiane - CEAC).

Mandati i Komitetit të Aviacionit të NATO-s është të 
mbështesë përpjekjet e Aleancës për të vazhduar përshtatjen me 
mjedisin e sigurisë që po zhvillohet me shpejtësi në një hapësirë 
ajrore gjithnjë e më komplekse dhe të rrjetëzuar. Kjo përfshin 
lehtësimin e marrëveshjeve të përshtatshme ndërqeveritare për 
shfrytëzimin e hapësirës ajrore ndërkufitare.

Pyetja që shpesh i bëjmë vetes është: sa e 
vështirë është të jesh femër?

Duke filluar me Romën antike dhe me Greqinë 
e lashtë femra nuk kishte asnjë të drejtë. Babai 
mund t‘i shiste vajzat, mund t‘i jepte hua ose t‘i 
mbyste, sipas dëshirave të tij, pra, femra nuk 
kishte asnjë të drejtë si qenie njerëzore. Para 
burrit nuk kishte asnjë te drejtë, as të bënte vizita 
ose udhëtime

të shkurtra, qoftë edhe për nevojat e tyre 
personale. Në Greqinë e lashtë nuk ekzistonte 
martesa e zakonshme. Grekët jetonin në grupe 
dhe fëmijët nuk e njihnin nënën e tyre. Poligamia 
nuk ishte diçka e zakonshme, por çdo njeri, sipas 
gjendjes ekonomike, mund të mbante në shtëpi 
një numër të caktuar grash, jashtë martese. 
Femra nuk kishte një status juridik dhe burri i 
martuar me të mund ta falte si dhuratë ose ta jepte 
hua. Ajo mbahej si pronë, ashtu siç mbaheshin 
skllevërit dhe kafshët që përdoreshin për nevoja 
të ndryshme.

Lëvizjet e para feministe
Sipas historianëve perëndimorë, historia 

moderne e Lëvizjeve Feministe ndahet në tri 
periudha.

Periudha e parë fillon në shekullin XIX e XX, 
e cila merrej kryesisht me të drejtën e votimit, 
punësimit dhe arsimimit.

Periudha e dytë fillon në vitin 1960 dhe 
vazhdon deri në vitin 1980, e cila merrej me të 
drejtat ligjore, kulturore dhe rolin e femrës në 
jetën shoqërore.

Periudha e tretë fillon nga viti 1980 dhe 
vazhdoi deri në dhjetëvjetëshin e parë të shekullit 
XXI dhe gjatë kësaj periudhe vazhduan përpjekjet 
e periudhës së dytë për të fituar të drejtat që kishin 
dështuar apo nuk ishin realizuar.

Termi “feminizëm” apo “feministe” së pari u 
paraqit në Francë dhe Holandë në vitin 1872, në 
Angli në vitin 1890, kurse në Shtetet e Bashkuara 
të Amerikës në vitin 1910.

Ajo nuk ishte njerëzore
Në shek. V, “Këshilli nga Makoni” u mblodh 

në mënyrë që të shqyrtonte “Të vërtetën rreth 
femrave”. Qëllimi ishte të kuptonin nëse ato 
kanë apo jo shpirt. Në fund të studimit erdhën 
në përfundimin se të gjitha femrat kanë shpirt 
të prishur, janë të dënuara me mallkim të 
përjetshëm, dhimbje dhe qëndrim në zjarr, përveç 
Marisë, nënës së Jezusit. Etërit e shenjtë të ritit 
katolik e kanë konsideruar femrën si përgjegjëse 
për mëkatet. 

Sipas tyre, “trupi i femrës është derë për hyrjen 
e djallit”, ndaj ajo është mallkuar përgjithmonë. 
Në vitin 586, “Këshilli i të Shkathëtëve” shpalli 
se gruaja nuk i takon gjinisë njerëzore dhe është 

Sa e vështirë është 
të jesh femër?

autorët më të njohur që ka bërë studimin historik 
të trajtimit të femrave, Kahn shkruan në një 
libër të posaçëm për to: “Në Angli, në shekullin 
XVI, vetëm të gjalla janë djegur rreth 8 milionë 
femra. Duhej që të vinte viti 1850, që femra të 
konsiderohej si qytetare, ndërsa më 1882 kishte 
të drejtën e posedimit të pronës. Në Francë, më 
1586, ende diskutohej, nëse femra ka shpirt dhe 
se a i takon gjinisë njerëzore.

Vetëm më 1938 është shpallur ligji për të 
drejtën e pronës dhe posedimin e llogarisë bankare. 
Deri para një shekulli, kudo në Perëndim, vendi 
i femrës ishte në shtëpi dhe puna më e madhe e 
saj ishte kujdesi që bënte për fëmijët. Ato ishin 
plotësisht të varura nga burrat e tyre apo meshkuj 
të tjerë. Një lloj i tillë i dhunës kishte vazhduar 
me shekuj.

Në ditët e sotme, femrat po fitojnë gjithnjë e më 
shumë të drejta, gjithashtu, kanë më shumë rol dhe 
integrim në jetën sociale, politike e ekonomike. Me 
gjithë këtë, mjerisht, ende vazhdon dhuna fizike, 
psikologjike ndaj saj, keqtrajtimet e ndryshme, 
deri në vrasje. 

Statistikat tregojnë se sot mbi 4 milionë gra 
janë viktima të akteve të rënda të dhunës nga të 
dashurit apo bashkëshortët, çdo vit. Kështu ndodh 
në të gjitha kontinentet, nga Azia në Afrikë, nga 
Australia në Amerikë. Por tani ne duhet të jemi 
të vetëdijshme për arritjet dhe mirënjohëse atyre 
grave që vendosën ekuilibrat e duhur në shoqëri.

krijuar vetëm për t’i shërbyer njeriut. Sot nuk janë 
më sekret apo fshehtësi krimet nga më mizoret 
që janë bërë ndaj femrës gjatë historisë. Anglia, 
një ndër shtetet që sot radhitet ndër më kryesorët 
në mbrojtjen e të drejtave të femrës, dikur i ka 
masakruar në mënyrën më çnjerëzore. Një ndër 
to ishte dhe dënimi për virgjërinë. Për të

ndëshkuar femrat, përdorej një mjet, i cili 
shërbente për të eliminuar kontaktin seksual me 
meshkujt. Ky quhej rrip i virgjërisë. Ndërkohë 
shitblerja e femrave u lejua në Angli deri në 
vitin 1805. Çmimi i tyre ishte 5 peni. Një ndër 

Këngët tradicionale 
që përcaktojnë 

identitetin e Shkodrës
Në Shkodër ka shumë gjëra për t’u parë 

e shijuar, por edhe këngë të bukura 
për t’u dëgjuar. Sot, me tre prej tyre, 
do zbulojmë pjesë të mrekullueshme 

të historisë dhe riteve të këtij qyteti magjik, që 
nuk lë indiferent askënd.

Nëse je vizitor në Shkodër, për të njohur dhe 
zbuluar qytetin, është më se e nevojshme një 
ndalesë në tre destinacione: të vizitoni Kalanë 
e Shkodrës, të vizitoni Muzeun e qytetit që 
ndodhet në shtëpinë e Oso Kukës dhe të vizitoni 
lagjet karakteristike të qytetit, ku do të deheni 
nga shpërthimi i aromave të luleve. Të tre këto 
destinacione, kanë këngët e tyre dhe çdo këngë 
ka historinë e saj.

 “Luleborë”
Sapo shkel në Shkodër, oborret karakteristike 

të shtëpive shkodrane të urojnë mirëseardhjen 
mes luleve shumëngjyrëshe dhe aromave të tyre. 
Qyteti i artit, kulturës dhe traditës njihet ndryshe 
edhe si “Shkodra e luleve”.

Oborret shkodrane janë të njohura për 
lulet shumëngjyrëshe e plot aromë si karafilat, 
trëndafilat, luleborat, jasemini, maragjyli, lule 
krapi, etj., që i kanë dhënë këtij qyteti jo vetëm 
emrin, por edhe bukurinë e hijeshinë.

Jo më kot ky qytet numëron rreth 150 këngë 
popullore që kanë tekste që i kushtohen luleve.

Kënga dhe lulet janë tipar dallues i Shkodrës, 
dhe një pjesë e historisë, traditës dhe shpirtit 
shkodran mund të dëshmohet fare mirë prej tyre.

Kënga “Luleborë” ka marrë statusin e këngës 
përfaqësuese të qytetit

Lulebora në fakt është një lule me origjinë 
nga Japonia, që gjendet e kultivuar edhe në qytete 
të tjera të Shqipërisë, por askund si në Shkodër, 
lulja nuk ka një këngë të saj. Kjo këngë në fakt 
është një personifikim i luleborës me portretin e 
një vajze të bukur shkodrane. Një këngë dashurie 
dhe adhurimi për dashuritë e mundura dhe të 
pamundura të qytetit, që lindin mes aromash dhe 
atmosferës idile të qytetit.

Kënga “Luleborë” lindi si një dashuri e 
pastër rinore, kur kompozitori i shquar Simon 
Gjoni, atëherë një mësues i ri, dashuronte një 
vajzë gjimnaziste. Ishte viti 1946. Kjo vajzë e 
bukur në një ditë me borë, kur luante me shokët 
në oborrin e shkollës, i ngjante këtij artisti të 
madh, që më vonë do të bëhej bashkëshorti, si 
një lule-topçe, e bardhë si bora, ashtu si lulebora 
në oborret shkodrane.

Poeti Zef Pali bëri tekstin, kompozitori Simon 
Gjoni muzikën dhe që atëherë kënga “Luleborë” 
u bë hit i muzikës lirike shqiptare.

Kënga Luleborë, është kënga unike e 
trashëgimisë kulturore të qytetit, që e prezanton 
Shkodrën kudo, që këndohet nga çdo qytetar, që 
nuk mungon në asnjë festë apo gëzim familjar apo 
zyrtar të qytetit, që këndohet nën buzë në shenjë 
adhurimi, por edhe me zë të fortë, si konfirmim 
i dashurisë dhe ndjenjave të pastra.

 
“Kënga e Kalasë së Shkodrës”
Një prej krenarive të trashëguara të Shkodrës 

është Kalaja shumëshekullore e Rozafës.
Kalaja e Shkodrës është një prej kalave më 

të mëdha të Ballkanit dhe i prin hyrjes jugore 
të qytetit të Shkodrës mbi lumenjtë Kir, Drini 
e Buna.

Legjenda e ndërtimit të saj është thurur në 
gojëdhëna, tekste historike e vargje këngësh. 
Legjenda e Rozafës, gruas që u flijua për të 

mbajtur muret e kalasë, është pjesë e tavolinave 
shkodrane edhe nëpërmjet jareve karakteristike 
të qytetit.

Kalaja e Rozafës, Shkodër
“Kënga e Rozafës” e cila, ashtu si legjenda, 

tregon për tre vëllezër, që punonin gjithë ditës 
për të ngritur muret e kalasë por që i rrezoheshin 
natën, vjen e interpretuar nga Bik Ndoja, një prej 
zërave më brilant dhe të njohur të muzikës qytetare 
shkodrane.

Kënga është e ndërtuar mbi një tonalitet 
dramatik, siç është dramatike legjenda e mureve 
që rrëzoheshin. Siç është dramatike edhe ardhja 
e plakut që “po kalon aty pari’, siç tregohet në 
këngë.

Melodia e këngës së Rozafës, është sigurisht 
më përfaqësuesja dhe identifikuesja e historisë dhe 
trashëgimisë shkodrane.

 Shtëpia e Oso Kukës (muzeu) në brendësi

“Kënga e Oso Kukës”
Kënga e Oso Kukës, është një ndër këngët që 

bën krenar çdo shkodran e patriot. Bazohet në një 
histori të vërtetë trimërie, që identifikon luftën e 
këtij qyteti për të mos rënë në dorë të malazezëve 

dhe për të ruajtur kufijtë e saj.
Siç thonë kronikat e kohës, në maj të viti 

1862 forcat malazeze nisën sulmet në malësinë e 
Shkodrës, por u thyen nga malësorët e Hotit dhe 
të Grudës. Një muaj më vonë, forca të shumta 
malazeze, sulmuan ishullin e Vraninës. Për të 
mbrojtur pikën kufitare të Vraninës, që është 
në anën veriore të liqenit të Shkodrës, dolën 
vullnetarë nga rinia shkodrane. Ndër to, ishte edhe 
i riu nga qyteti i Shkodrës, Oso Kuka.

Detyra e grupit me 24 veta që drejtohej nga Oso 
Kuka, ishte të mbronin kullën e Vraninës, që ishte 
edhe posta kufitare. U zhvilluan luftime të shumta, 
mes grupit të djemve të komanduar nga Oso Kuka 
dhe malazezëve. Ai me shokët e tij rezistoi gjatë, 
mirëpo sulmuesit malazezë ishin të shumtë dhe të 

vendosur për ta marrë me çdo kusht Vraninën. 
Oso Kukës po i vriteshin bashkëluftëtarët një 
nga një dhe ndihmat nga Shkodra po vononin. 
Në momentet e fundit, kur malazezët menduan 
se kulla do të dorëzohej, se ishin vrarë pothuajse 

të gjithë mbrojtësit, Oso 
Kuka me dy-tre shokë të 
mbetur gjallë, me trupin 
gjithë plagë, vendosën 
të mos binin në dorë të 
armikut. Oso Kuka me 
trimat e tij, mblodhën 
gjithë barutin dhe kur 
malazezët u afruan në 
kullë, duke menduar se 
e pushtuan atë, ai i vuri 
flakën barutit. Kulla u 
hodh në erë bashkë me 
pushtuesit dhe mbrojtësit.

Zenel Maha ishte një 
krijues këngësh i njohur 
në Shkodër, bashkëkohës 

me Oso Kukën dhe ngjarjen që po tregojmë. 
Atë ditë ndjente dhimbje në shpirt. Atë 

mëngjes Shkodra ishte zgjuar me peshën e rëndë 
të humbjes së bijve të saj.

Vraniçarët kishin sjellë në Shkodër, ashtu 
gojë më gojë edhe fjalët e fundit të Oso Kuës 
para vdekjes, kur ishin vrarë 24 shokët: “S’kam 
ç’baj tjetër, Shkodra jeme/ Për ty po djeg vedin 
teme/ Edhe 100 jetë të kisha/ për Shqipninë flakë 
do t’i digjsha”.

Kalonin ditë e muaj. Ngjarja nuk harrohej. 
Zeneli bëri këngën dhe ia dha një grupi që merrej 
drejtpërdrejt me aheng, e që kishte bërë emër. E 
mësuan menjëherë dhe për herë të parë e kënduan 
në një kafe, në Pazarin e Shkodrës. Njerëzit që e 
dëgjonin këngën ndaleshin në rrugë, po përtërihej 
epopeja e Oso Kukës.

Kënga ka 22 strofa mbas më shumë se 130 
vjet nga krijimi i saj, disa strofa vazhdojnë të 
këndohen.

Është kënga që identifikon Shkodrën, historinë 
e saj, përpjekjet e mundimshme për të ruajtur 
kufijtë e saj, që gjithmonë kanë qenë pre lakmie 
e malazezëve dhe shpirtit të saj përtëritës.

Shtëpia e Oso Kukës ndodhet në qendër të 
qytetit dhe është shndërruar në Muze. Një vizitë 
aty është gjithmonë e adhurueshme, pasi do të 
mësoni jo vetëm historinë e heroit tonë, por edhe të 
qytetit magjik, që krenohet me historinë, heroizmat, 
kulturën, muzikën dhe ndjenjat e pastra.

PE: Rregulla të reja për të 
rritur kursimet e energjisëDeputetët e Parlamentit Europian 

miratuan planet, tashmë të rënë 
dakord me Këshillin, që përcaktojnë 
objektiva të reja të kursimit të 

energjisë për vitin 2030, si pjesë e Marrëveshjes 
së Gjelbër Evropiane.

Ligji do të përcaktojë objektivat e kursimit 
të energjisë si në konsumin primar ashtu edhe në 
atë final të energjisë në BE.

Shtetet anëtare do të duhet të sigurojnë 
kolektivisht një reduktim të konsumit të energjisë 
prej të paktën 11.7% në nivel të BE-së deri në 
vitin 2030 (krahasuar me parashikimet e Skenarit 
Referencial 2020). Një mekanizëm i fuqishëm 
monitorimi dhe zbatimi do të shoqërojë këtë 
objektiv për të siguruar që shtetet anëtare të japin 
kontributin e tyre kombëtar për këtë objektiv 
detyrues të BE-së.

Deri në vitin 2030, shtetet anëtare duhet të 
kursejnë mesatarisht 1.5% në vit. Kursimi vjetor i 
energjisë do të fillojë me 1.3% në periudhën deri 
në fund të vitit 2025 dhe do të arrijë në 1.9% në 
mënyrë progresive në periudhën e fundit deri në 
fund të vitit 2030.

Objektivat e kursimit duhet të përmbushen 
nëpërmjet masave lokale, rajonale dhe kombëtare, 
në sektorë të ndryshëm, p.sh.: administrata 
publike, ndërtesat, bizneset, qendrat e të dhënave, 
etj. Deputetët këmbëngulën se skema duhet të 
mbulojë veçanërisht sektorin publik, i cili do 
të duhet të reduktojë konsumin përfundimtar 
të energjisë me 1.9% çdo vit. Shtetet anëtare 
duhet gjithashtu të sigurojnë që të paktën 3% 
e ndërtesave publike të rinovohen çdo vit në 
ndërtesa me energji pothuajse zero ose ndërtesa 
me emetim zero. Direktiva përcakton gjithashtu 
kërkesa të reja për sisteme efikase të ngrohjes 
qendrore.

Raportuesi Niels Fuglsang (S&D, DK), tha: 
“Kriza e energjisë nuk ka mbaruar. Nuk ka asnjë 

garanci që dimrat e ardhshëm do të jenë po aq të 
butë sa dimri i kaluar. Në shtatë vitet e ardhshme, 
ne duhet të bëjmë ndryshimet e nevojshme 
strukturore. Jam shumë i lumtur që arritëm t’i 
shtyjmë vendet anëtare drejt objektivave shumë 

më ambicioze të efiçencës energjetike. Kjo është 
thelbësore në mënyrë që ne të mos varemi më 
nga energjia ruse në të ardhmen dhe të mund të 
përmbushim objektivat tona klimatike. Votimi i 
sotëm është një fitore e madhe; nuk është vetëm e 

mirë për klimën tonë, por e keqe për Putinin”.
Parlamenti miratoi legjislacionin me 471 

vota kundër, 147 kundër dhe 17 abstenime. 
Më 14 korrik 2021, Komisioni Evropian 

miratoi paketën ‘Fit for 55’, duke përshtatur 
legjislacionin ekzistues të klimës dhe energjisë 
për të përmbushur objektivin e ri të BE-së për 
një reduktim minimal prej 55% të emetimeve 
të gazeve serrë (GHG) deri në vitin 2030.

Paketa përfshinte riformulimin e Direktivës 
ekzistuese të Efiçencës së Energjisë (EED), 
duke përafruar dispozitat e saj me objektivin 
e ri 55% të GHG.

Konferenca për të Ardhmen e Evropës
Me avancimin e kësaj direktive, deputetët 

e Parlamentit Evropian po u përgjigjen 
propozimeve të qytetarëve nga konkluzionet 
e Konferencës për Ardhmërinë e Evropës. 
Direktiva për efiçencën e energjisë trajton 
propozimin 3, i cili synon të reduktojë varësitë 
nga importet e naftës dhe gazit nëpërmjet 
projekteve të efiçencës së energjisë dhe 
zgjerimit të ofrimit të energjisë së pastër dhe 
të rinovueshme. Direktiva përputhet gjithashtu 
me propozimin, që mbron investimet në 
teknologjitë e energjisë së rinovueshme dhe 
propozimin, që promovon eksplorimin e 
burimeve të reja eko-miqësore të energjisë dhe 
metodave të ruajtjes, duke mbështetur qëllimet 
klimatike të BE-së. Për më tepër, ai përputhet 
me propozimin 11, i cili promovon procese 
prodhimi më të gjelbra nga kompanitë, duke 
i mbështetur ato për të identifikuar zgjidhjet 
më të mira.

Gjysmëpërçuesit: Miratohet 
legjislacioni për të nxitur 

industrinë e çipave të BE-sëPlanet për të siguruar furnizimin e BE-së me 
çipa, duke rritur prodhimin dhe inovacionin, 
dhe duke vendosur masa emergjente kundër 

mungesave, u miratuan nga Parlamenti të martën.
Ligji i ri synon të krijojë një mjedis të 

favorshëm për investimet e çipave në Evropë, 
duke ndjekur shpejt procedurat e lejeve dhe 
duke njohur rëndësinë e tyre kritike nëpërmjet të 
ashtuquajturit “statuti me rëndësinë më të lartë 
kombëtare”. Bizneset e vogla dhe të mesme do 
të përfitojnë gjithashtu nga rritja e mbështetjes, 
veçanërisht në fushën e dizajnit të çipave, për të 
nxitur inovacionin.

Legjislacioni do të mbështesë projektet që 
nxisin sigurinë e furnizimit të BE-së, duke tërhequr 
investime dhe duke ndërtuar kapacitete prodhuese. 
Gjatë bisedimeve me përfaqësuesit e Këshillit, 
eurodeputetët siguruan 3.3 miliardë euro për 
kërkime dhe inovacione në lidhje me çipat. Një 
rrjet qendrash kompetencash do të krijohet për të 
trajtuar mungesën e aftësive të BE-së dhe për të 
tërhequr talente të reja për kërkimin, dizajnimin 
dhe prodhimin.

Mekanizmi i reagimit ndaj krizës për të 
adresuar problemet e furnizimit

Do të krijohet një mekanizëm për reagim ndaj 
krizës, përmes të cilit Komisioni do të vlerësojë 
rreziqet për furnizimin e BE-së me gjysmëpërçues. 
Treguesit e paralajmërimit të hershëm në shtetet 
anëtare do të përdoren për të shkaktuar një alarm 
të mungesës në mbarë BE-në.

Ky mekanizëm do t’i lejojë Komisionit të 
zbatojë masa emergjente, të tilla si dhënia e 
përparësisë së furnizimit të produkteve veçanërisht 
të prekura nga mungesa, ose kryerja e blerjeve të 
përbashkëta për shtetet anëtare. Eurodeputetët e 
përmirësuan më tej skemën duke prezantuar një 
mjet hartografik që do të ndihmojë në identifikimin 
e pengesave të mundshme të furnizimit. Këto masa 

forcojmë pozicionin e BE-së në peizazhin global 
të gjysmëpërçuesve dhe të adresojmë dobësitë në 
zinxhirët e furnizimit të ekspozuara nga pandemia. 
Ne duam të kemi më shumë ndikim, kështu që 
ne kemi siguruar 3.3 miliardë euro për kërkimin 
dhe inovacionin. Ne synojmë të rrisim kapacitetin 
teknologjik dhe po zbatojmë masa për të luftuar 
mungesat e mundshme. Evropa është e përgatitur 
të përballet me sfidat e ardhshme në industrinë 

e gjysmëpërçuesve, duke i dhënë përparësi 
autonomisë strategjike, sigurisë, dhe një mjedis 
të favorshëm biznesi.”

Ligji u miratua me 587 vota kundër, 10 kundër 
dhe 38 abstenime.

Një studim nga Parlamenti thekson se pjesa 
e Evropës në kapacitetin global të prodhimit të 
gjysmëpërçuesve është nën 10%. Propozimi 
legjislativ synon ta çojë atë deri në 20%. Një 
pjesë tjetër e analizës së Parlamentit nga viti 
2022 theksoi se pandemia ka zbuluar dobësi 
të gjata në zinxhirët e furnizimit global dhe 
mungesa e paprecedentë e gjysmëpërçuesve 
është një shembull kryesor. Ajo tregon se çfarë 
mund të jetë në rezervë në vitet në vijim. Këto 
mungesa kanë çuar, ndër të tjera, në rritjen e 
kostove për industrinë dhe çmimet më të larta 
për konsumatorët dhe kanë ngadalësuar ritmin e 
rimëkëmbjes në Evropë.

Konferenca për të Ardhmen e Evropës
Me Aktin Evropian të Çipave, eurodeputetët 

u përgjigjen propozimeve të qytetarëve nga 
konkluzionet e Konferencës për Ardhmërinë e 
Evropës. Ky akt trajton propozimin 11, duke 
promovuar zgjerimin e teknologjisë evropiane si 
një alternativë e fortë ndaj homologëve të huaj. 
Ai gjithashtu i përgjigjet nevojës për sigurinë 
e furnizimit dhe përmirësimin e prodhimit në 
Evropë, siç përshkruhet në propozimin 12. Akti i 
bën jehonë ndjenjave të propozimit 17(3) dhe 17(7), 
duke avokuar për forcimin e zinxhirëve të furnizimit 
të BE-së nëpërmjet investimeve strategjike dhe 
bashkëpunimit të zgjeruar ndërmjet shteteve anëtare 
për të menaxhuar rreziqet e zinxhirit të furnizimit. 
Me mbi 43 miliardë euro investime publike dhe 
private të mobilizuara, Akti përcakton masat për 
të menaxhuar në mënyrë proaktive dhe për t’iu 
përgjigjur me shpejtësi ndërprerjeve të zinxhirit të 
furnizimit në të ardhmen.

do të jenë zgjidhja e fundit në rast krize në sektorin 
e gjysmëpërçuesve.

Parlamenti mbështeti gjithashtu dispozitat 
për të forcuar bashkëpunimin ndërkombëtar 
me partnerët strategjikë dhe për të drejtat e 
pronësisë intelektuale, për të garantuar avantazhe 
konkurruese dhe mbrojtje për sektorin e BE-së.

Raportuesi Dan Nica (S&D, RO) tha: 
“Me Aktin Evropian të Çipave, ne synojmë të 

Rritja e tensioneve dhe nevoja për 
aftësi të zgjeruara ushtarake i shtyjnë 
vendet të investojnë në mjete ushtarake 
tokësore.

Raporti i fundit i “GlobalData” parashikon 
rritje të konsiderueshme në tregun global të 
automjeteve ushtarake tokësore, të nxitur nga 
rritja e konflikteve ndërkufitare dhe vendosmëria 
ushtarake e disa kombeve.

Ndërsa vendet kërkojnë të forcojnë aftësitë 
e tyre ushtarake, teknologjitë dhe veçoritë e 
përparuara si Sistemet e Mbrojtjes Aktive (APS) 
dhe forca të blinduara qeramike superiore, pritet 
të rrisin mbijetesën e automjeteve dhe mbrojtjen 
kundër kërcënimeve moderne, pasi ushtritë 
kryesore po nxisin automjete të gjeneratës së 
ardhshme.

“GlobalData”, një kompani udhëheqëse e të 
dhënave dhe analitikës, ka publikuar raportin e saj 
të fundit të titulluar “Tregu global i automjeteve 
tokësore ushtarake 2023-2033”, i cili parashikon 
se tregu global i automjeteve ushtarake tokësore 
do të arrijë një vlerë prej 31.3 miliardë dollarë 
deri në vitin 2033, duke u rritur me një rritje 
vjetore të përbërë. norma e rritjes prej 4.2% 
midis 2023 dhe 2033.

Konfliktet e vazhdueshme, të tilla si lufta 
Rusi-Ukrainë dhe mosmarrëveshjet kufitare 
midis Indi-Pakistanit dhe Indi-Kinës, i kanë 
shtyrë vendet në mbarë botën të investojnë 
ndjeshëm në forcimin e aftësive të tyre ushtarake 
të automjeteve tokësore.

Këto investime synojnë të pengojnë 
kundërshtarët e mundshëm dhe të garantojnë 
sigurimin dhe mbrojtjen e kufijve të tyre.

Aamir Chowdry, Analist i Hapësirës Ajrore 

OKB, një hap përpara 
në përcaktimin e 
kufijve të AI-së

Kombet e Bashkuara organizuan një 
mbledhje globale për të provuar të 
përcaktojnë kufijtë e inteligjencës 

artificiale dhe për të shfrytëzuar potencialin e 
saj për fuqizimin e njerëzimit.

OKB-ja shpreson të përcaktojë një plan të 
qartë në rrugën përpara për trajtimin e AI-së, 
ndërsa zhvillimi i teknologjisë garon përpara 
kapacitetit për të vendosur kufijtë e saj.

Samiti i “AI for Good Global Summit”, 
mblodhi rreth 3 000 ekspertë nga kompani 
si “Microsoft” dhe “Amazon”, si dhe nga 
universitete dhe organizata ndërkombëtare, në 
përpjekje për të skalitur kornizat për trajtimin 
e AI-së.

“Kjo teknologji po ecën me shpejtësi”, 
- tha Doreen Bogdan-Martin, kreu i Unionit 
Ndërkombëtar të Telekomunikacionit, agjencia 
e teknologjisë së informacionit dhe komunikimit 
të OKB-së që thirri samitin.

“Është një mundësi reale për zërat kryesorë 
në botë për AI-në që të bashkohen në skenën 
globale dhe të adresojnë çështjet e qeverisjes”, 
- u tha ajo gazetarëve.

“Të mos bësh asgjë nuk është një opsion. 
Njerëzimi varet nga AI-ja. Kështu që ne duhet të 
angazhohemi dhe të përpiqemi të sigurojmë një 
të ardhme të përgjegjshme me AI-në.”

Pjesëmarrësit përfshijnë shefin e teknologjisë 
së “Amazon”, Werner Vogels, shefin operativ 
të “Google DeepMind”, Lila Ibrahim dhe ish-
kapitenin e futbollit të Spanjës, Iker Casillas,  
i cili pësoi një atak në zemër në 2019 dhe tani 
mbron përdorimin e AI-së në parandalimin e 
sulmit në zemër.

Atyre i’u bashkuan dhjetëra robotë, duke 
përfshirë disa humanoidë si Ai-Da, artisti i 
parë robot ultra-realist; Ameca, roboti më i 
avancuar i ngjashëm me jetën në botë; këngëtarja 
humanoid rock Desdemona; dhe Grace, roboti 
më i avancuar i kujdesit shëndetësor.

Përfitimi i njerëzimit?
ITU me bazë në Gjenevë mendon se mund 

të sjellë përvojën e saj në qeverisjen e AI-së.
E themeluar në 1865, ITU është agjencia më 

e vjetër në OKB. Ajo krijoi “SOS” si thirrjen 
ndërkombëtare të fatkeqësive detare të kodit 

Morse në 1906 dhe koordinon gjithçka, nga 
frekuencat radio tek satelitët dhe 5G.

Samiti dëshiron të identifikojë mënyrat e 
përdorimit të AI-së për të avancuar qëllimet e 
prapambetura të zhvillimit të qëndrueshëm të 
OKB-së për çështje të tilla si shëndeti, klima, 
varfëria, uria dhe uji i pastër.

Bogdan-Martin tha se AI-ja nuk duhet të 
përkeqësojë pabarazitë sociale ose të paraqesë 
paragjykime mbi racën, gjininë, politikën, 
kulturën, fenë apo pasurinë.

“Ky samit mund të ndihmojë të sigurohet 
që AI-ja të përcaktojë rrugën që i sjell përfitim 
njerëzimit”, - tha shefi i OKB-së Antonio 
Guterres.

Megjithatë, ndërsa përkrahësit e AI-së 
përshëndesin teknologjinë se si ajo mund të 
transformojë shoqërinë, duke përfshirë punën, 
kujdesin shëndetësor dhe ndjekjet krijuese, të 

e tyre ushtarake përmes programeve të ndryshme 
të prokurimit të automjeteve tokësore.

Mbretëria e Bashkuar po prokuron variante 
të ndryshme të automjeteve “Ajax” ndërsa 
përmirëson tanket e saj “Challenger 2” në 
standardin “Challenger 3”. Në mënyrë të 
ngjashme, Franca dhe Gjermania po zëvendësojnë 
tanket e tyre “Leclerc” dhe “Leopard 2” përmes 
programit “Main Ground Combat System” 
(MGCS).

Polonia po rrit gjithashtu aftësitë e saj 
sulmuese, duke blerë tankun M1A1 “Abrams”.

Chowdry përfundon duke theksuar përparimet 
e ardhshme në mjetet ushtarake tokësore, duke 
thënë, “Për shkak të përparimeve të shpejta 
teknologjike, automjetet e ardhshme ushtarake 
tokësore pritet të kenë sisteme të integruara 
dixhitale të menaxhimit të fushëbetejës, sensorë 
të avancuar dhe aftësi luftarake të përqendruara 
në rrjet, me fokus në mbijetesën dhe aftësia e 
bashkimit me sistemet tokësore dhe ajrore pa 
pilot.”

Ndërsa tensionet vazhdojnë të rriten dhe vendet 
i japin përparësi modernizimit ushtarak, tregu 
global i automjeteve ushtarake tokësore është i 
vendosur për rritje të konsiderueshme.

Kërkesa për aftësi të avancuara, mbijetesë e 
përmirësuar dhe efektivitet i përmirësuar luftarak 
do të nxisë investimet në mjete ushtarake tokësore, 
duke siguruar gatishmërinë dhe parandalimin e 
forcave të armatosura në mbarë botën.

Konfliktet ndërkufitare po drejtojnë tregun 
global të automjeteve ushtarake tokësore

tjerët janë të shqetësuar nga potenciali i saj për 
të minuar demokracinë.

“Stuhi e përsosur”
“Ne jemi në një stuhi të përsosur, kur 

papritmas kjo teknologji e re e fuqishme (nuk 
mendoj se është super-inteligjente) po përhapet 
gjerësisht dhe fuqizohet në jetën tonë, dhe ne 
nuk jemi vërtet të përgatitur”, - tha. sipërmarrësi 
serial i AI Gary Marcus. “Jemi në një moment 
kritik në histori kur ose mund ta bëjmë këtë të 
drejtë dhe të ndërtojmë qeverisjen globale që na 
nevojitet, ose ta bëjmë gabim dhe të mos kemi 
sukses dhe të përfundojmë në një vend të keq 
ku disa kompani kontrollojnë fatet e shumë e 
shumë njerëzve pa paramendim të mjaftueshëm”, 
- tha ai.

Muajin e kaluar, ligjvënësit e BE-së e shtynë 
bllokun më pranë miratimit të një prej ligjeve të 
para në botë që rregullojnë sistemet si chatboti 
“ChatGPT” i “OpenAI”. Ka gjithashtu zhurmë 
në rritje për të rregulluar AI-në në Shtetet e 
Bashkuara.

“ChatGPT” është bërë një sensacion global 
që kur u lançua në fund të vitit të kaluar për 
aftësinë e tij për të prodhuar përmbajtje të 
ngjashme me njeriun, duke përfshirë ese, poezi 
dhe biseda nga kërkesa të thjeshta.

Ajo ka ndezur një rritje të përmbajtjes 
gjeneruese të AI-së, duke i lënë ligjvënësit 
të përpiqen të përpiqen të kuptojnë se si të 
rregullojnë robotë të tillë.

Juan Lavista Ferres, shkencëtari kryesor i të 
dhënave të “Microsoft AI For Good Lab”, dha 
një shembull se si AI-ja mund të përdoret “për 
ta bërë botën tonë një vend më të mirë”.

Ai krahasoi më shumë se 400 milionë njerëz 
të diagnostikuar me diabet, një shkak kryesor i 
verbërisë, me numrin e vogël të okulistëve.

“Është fizikisht e pamundur të diagnostikosh 
çdo pacient. Megjithatë ne dhe të tjerët kemi 
ndërtuar modele të AI-së që sot mund ta 
përballojnë këtë gjendje me një saktësi që 
përputhet me një okulist shumë të mirë. 

Kjo është diçka që mund të bëhet edhe nga 
një smartphone.

 “Këtu AI-ja nuk është vetëm një zgjidhje, 
por është e vetmja zgjidhje.”

dhe Mbrojtjes në “GlobalData”, thekson 
rëndësinë e përparimeve teknologjike në 
automjetet ushtarake tokësore. Ai shpjegon, 
“Integrimi i frëngjive pa pilot, stacioneve të 
armëve të kontrolluara nga distanca dhe mjeteve 
ajrore mikro-pa pilot (UAV), së bashku me 
rritjen e automatizimit në tanket kryesore të 
betejës dhe mjetet luftarake të këmbësorisë, do 
të përmirësojë ndjeshëm aftësitë luftarake dhe 

sigurinë e ekuipazhit.
Përdorimi i sensorëve të avancuar, kontrollit 

të zjarrit dhe sistemeve të marrjes së objektivit rrit 
më tej ndërgjegjësimin e situatës dhe efektivitetin 
operacional në fushën e betejës.

Sipas raportit, rajoni evropian do të dominojë 
tregun global të automjeteve ushtarake tokësore 
në periudhën e parashikimit. Mes konfliktit Rusi-
Ukrainë, disa vende evropiane po forcojnë aftësitë 

Nazar Berberi, skënderbegasi që 
u bë zëvendësministër i Mbrojtjes

Bardhyl Taçi, pilot i talentuar dhe Komandant 
i Aviacionit Luftarak të Shqipërisë

N
ga fronti i luftës Antifashiste 
Nacional-Çlirimtare, ku kontribuoi 
me armë në dorë për lirinë e 
vendit, Nazar Berberi ishte pjesë e 

kontingjentit të parë që u ulën në bankat e shkollës 
së kadetëve, e cila më pas u emërtua Shkolla e 
Mesme e Përgjithshme Ushtarake “Skënderbej”. 
Përveç një eksperience të shkurtër si mësues 
(në Osnat të Pogradecit), dekada të tëra ai do të 
shërbente në Forcat e Armatosura, ku arriti dhe 
në krye të Ministrisë së Mbrojtjes, përkatësisht 
në detyrën e zëvendësministrit. Nazar Berberi 
lindi në vitin 1931 në Pogradec, në një familje të 
thjeshtë qytetare. Po këtu, përfundon dhe shkollimin 
e parë, por për shkak të pushtimit të vendit, renditet 
me armë në dorë në njësitë në Voskopojë. Në vitin 
1959 merr pjesë edhe ish-ministri i Mbrojtjes së 
Bashkimit Sovjetik të asaj kohe, “Heroi i Popullit” 
i Bashkimit Sovjetik, Zhukovi. Trupa që drejtonte 
Nazar Berberi, një grup-artilerie, del shkëlqyeshëm. 
Zhukovi i drejtohet Beqir Ballukut, ministër i 
Mbrojtjes në atë kohë dhe i thotë: “Pa ma thirr 
këtu atë komandantin që ka përgatitur këtë grup-
artilerie!”. Afrohet Nazari me modesti dhe e 
takon Zhukovin.

- Dua t’ju shikoj ju komandant në qitje me 
topin ‘Obuz’, - iu drejtua Zhukovi.

Nazari afrohet paranë topit, gradon 
shënjestrën sipas distancës dhe godet pa gabuar. 
Ai ishte pjesë e çetës partizane deri në çlirimin 
e vendit. Është ndër skënderbegasit e parë që 
erdhën nga fronti i luftës në bankat e shkollës 
së kadetëve, ndërsa më pas mbaroi shkolla dhe 
akademi të tjera ushtarake. 

Ai kreu detyra nga ajo e rolit bazë në 
strukturat e artilerisë, shef artilerie Divizioni, 
deri në zëvendësministër i Mbrojtjes.

Karriera ushtarake e Nazarit do të ketë 

Bardhyl Taçi u lind në Korçë, më 05.10.1933, 
ku kreu shkollën fillore, si dhe atë 7-vjeçare. 
Prindërit i humbi të dy gjatë periudhës së luftës. 
Nëna i vdiq në vitin 1940 dhe babanë ia vranë 
më 1944-n. Viti 1945 e gjeti në Tiranë. Vendi 
sapo kishte dalë nga lufta, Shkolla Ushtarake 
“Skënderbej” që sapo kishte hapur dyert e saj u bë 
i pari institucion ushtarak ku Bardhyl Taçi fillon 
karrierën e gjatë dhe të suksesshme ushtarake. 
Kur ishte në vitin e tretë të shkollës, nisur dhe 
nga rezultatet e arritura u njoftuan se do të 
dërgoheshin për studime në Bashkimin Sovjetik, 
duke u ofruar degët që mund të zgjidhnim dhe ai 
preferoi aviacionin. Studioi për pilot në vitet 1951 
deri 1955 në Shkollën “Çkallov”, ku u diplomua 
për pilot. Nga viti 1955 deri në vitin 1973 shërben 
në Regjimentin e Aviacionit në Kuçovë në detyra 
të ndryshme deri dhe komandant i regjimentit. 
Në periudhën nga viti 1972 deri 1974 studioi 
në Akademinë Ushtarake. Me ngritjen e bazës 
ushtarake të Gjadrit caktohet komandant i saj. 
Në fillim të vitit 1975 dhe deri sa doli në pension 
në vitin 1990 kryen detyrën e Komandantit të 
Aviacionit Luftarak Shqiptar.

Bardhyl Taçi e kaloi një jetë të tërë në qiell, 
në fillim me fluturime të vështira e të rrezikshme, 
dhe në fund me fluturime të rregullta, të gjata sa 
kalonin dhe dete e oqeane, por ai për ato kishte 
lindur e jetuar, për të fluturuar. 

Ai ka drejtuar Aviacionin Luftarak të 

një kulm pasi në një stërvitje ushtarake shenjë, 
Zhukovi, tepër i kënaqur heq orën e dorës së tij 
“Pobjeda” dhe pistoletën e brezit, marka “Makarov” 
dhe ia dhuron Nazarit duke i thënë: “Artiljerë të 
tillë janë shumë të rrallë, jo tek ju por dhe tek ne 
në Bashkimin Sovjetik!”. Dhuratat e mikut sovjetik 
të asaj kohe Nazari i ruajti me kujdes, ora e dorës 
“Pobjeda” nuk u hoq nga dora asnjë çast gjatë gjithë 
jetës së tij. Pas ndarjes nga jeta të Nazarit, sot e mban 
në dorë vajza e tij Ditera…

Në vitin 1975, me propozim të kryeministrit 

Shqipërisë plot 15 vite, përkatësisht nga viti 1975 
deri në vitin 1990. Komandat Bardhyl Taçi është 
pjesëtar i asaj plejade të shquar të pilotëve që vunë 
themelet dhe i kushtuan gjithë jetën e tyre lindjes, 
rritjes e konsolidimit të kësaj arme të fuqishme dhe 

të asaj kohe Mehmet Shehut, ai emërohet 
Zëvendësministër i Mbrojtjes. Pas arrestimit të 
Beqir Ballukut dhe “Grupit puçist”, Mehmet 
Shehu ishte dhe Ministër i Mbrojtjes.

Mehmet Shehu i vë detyrë Nazarit të mbulojë 
artilerinë, flotën detare dhe aviacionin. Nazari 
punon me një përkushtim të jashtëzakonshëm dhe 
fiton simpatinë e të gjitha strukturave të ushtrisë 
dhe të vetë kryeministrit Mehmet Shehu. Por në 
vitin 1981, pas vetëvrasjes së Mehmet Shehut, 
Nazari do të akuzohej se kishte përgatitur një 

të vështirë të Forcave të Armatosura. Ja çfarë ka 
pohuar ai vetë në të gjallë për këtë periudhë: “Në 
këtë periudhë në aviacion ishin dhe shumë pilotë të 
tjerë shumë të përgatitur dhe unë e quaj veten me 
fat të madh që kam punuar e drejtuar aviacionin në 

bastun në formën e një arme dhe donte të vriste 
Enver Hoxhën. Një fakt që asnjëherë nuk u 
vërtetua dhe Nazari në atë plenum shkarkohet si 
Zëvendësministër, përjashtohet nga plenumi pasi 
ishte anëtari i KQPPSH dhe më pas përjashtohet 
nga partia dhe dëbohet në një repart ushtarak në 
periferi të Fierit. Qëndroi në Fier deri në vitin 
1990 dhe kthehet në Pogradec në shtëpinë e tij të 
lindjes, ku jetoi deri në fund të jetës.

Nazari u nda nga jeta në moshën 84-vjeçare 
në qytetin e Pogradecit.

atë kohë. Aviacioni nga vitet ‘75-‘90, ka pasur në 
organikë mbi 200 avionë të tipave të ndryshëm. 
Në aviacion për periudhën ‘74-‘77, ne bënim çdo 
vit 22-24000 fluturime në vit, që nuk është e lehtë 
për t’u besuar për një vend të vogël si Shqipëria. 
Pas kësaj pune të madhe janë pilotë, teknikë, 
specialistë dhe pjesa tjetër në mbështetje të saj, që 
duheshin përgatitur por kërkonin dhe kohë që ishte 
përcaktuar sipas rregulloreve dhe instruksioneve. 
Ka qenë punë shumë e vështirë. Jo vetëm stërvitjet 
e përditshme në aviacion, por dhe aktivitetet e 
tjera kërkonin shumë punë. Po përmend paradën 
ushtarake të vitit 1974, kur vetëm nga regjimenti 
i Kuçovës pati në fluturim 27 avionë, tri treshe 
avionësh Mig-15, tri treshe avionësh Mig-17 dhe 
tri treshe avionësh Mig-19. Një punë me të vërtetë 
kolosale për gjithë aviacioni e për këtë kanë 
meritat e tyre dhe Edip Ohri, Haki Jupasi, Lulo 
Musaj, Sali Dibra, Vasil Andoni, Dhori Zhezha, 
Klement Aliko, Gezdar Veipi, Harilla Rebi, 
Etem Mehmeti, Servet Murati e shumë e shumë 
të tjerë”. Vitet e fundit ai i kaloi familjarisht në 
Boston të Shteteve të Bashkuara të Amerikës, ku 
dhe u nda nga jeta. 

IN MEMORIAM 

IN MEMORIAM 

Mos harroni Srebrenicën
B

osnje-Hercegovina shënon 28-vjetorin 
e masakrës së Srebrenicës, e cila është 
më e rënda në Evropë që nga Lufta e 
Dytë Botërore.

Në korrik të vitit 1995, forcat serbe të Bosnjës 
vranë mbi 8 mijë burra dhe djem myslimanë 
në enklavën e Srebrenicës, që ishte caktuar si 
“vend i sigurt” nga Kombet e Bashkuara. Më 9 
korrik 1995, udhëheqësi i atëhershëm i serbëve, 
Radovan Karadziç lëshoi një urdhër të ri për të 
pushtuar Srebrenicën. 

Trupat rrethuan enklavën dhe sulmuan 
paqeruajtësit holandezë, duke marrë peng 30 
prej tyre. 

Një ditë më pas, më 10 korrik, ushtarët serbë 
të Bosnjës filluan të bombardojnë Srebrenicën. 
Forcat holandeze kërcënuan serbët se do të kishte 
goditje ajrore të NATO-s, nëse nuk tërhiqeshin 
deri në mëngjes.

Dhe të nesërmen, avionët e NATO-s 
bombarduan tanket serbe jashtë Srebrenicës. 

Forcat serbe kërcënuan të rifillonin 
bombardimin dhe të vrisnin ushtarët e kapur 
holandezë. Goditjet ajrore u ndalën dhe në 
mbrëmjen e 11 korrikut, komandanti i serbëve 
të Bosnjës, gjenerali Ratko Mlladiç hyri në 
Srebrenicë.

Rreth 30 mijë refugjatë myslimanë u 
grumbulluan rreth bazës së paqeruajtësve 
holandezë në Potoçari, në veri të qytetit të 
Srebrenicës, pasi forcat serbe të Bosnjës morën 
nën kontroll zonën e sigurt.

Mlladiç u përpoq t’i qetësonte, duke u thënë 
se nuk kishin pse të kishin frikë. Forcat serbe 
të Bosnjës i futën refugjatët e frikësuar nëpër 
autobusë, për t’u larguar. 

Shumë nga refugjatët u evakuuan në Kladanj, 
50 kilometra larg dhe prej andej filluan të ecnin 
për të gjetur një strehë të sigurt.

Kombet e Bashkuara vunë re se shumica e 
refugjatëve që mbërrinin nga Srebrenica ishin gra, 
fëmijë dhe të moshuar dhe filluan të shqetësohen 
për fatin e burrave.

Rreth 15 mijë ushtarë dhe civilë myslimanë të 
Bosnjës u larguan natën nga Srebrenica, duke u 
përpjekur të arrinin në territor të kontrolluar nga 

myslimanët. Shumë vdiqën nga bombardimet dhe 
goditjet e snajperëve.

Gjatë javës pasoi rënia e Srebrenicës, rreth 
8 mijë burra dhe djem mendohet se u vranë nga 
serbët e Bosnjës dhe u varrosën në varre masive. 
Edhe pas më shumë se dy dekada pas vrasjeve, 
ende vazhdojnë të gjenden varre masive.

Identifikimi i viktimave është i vështirë, 
pasi trupat ishin copëtuar nga ekskavatorët 
që i hidhnin në varre. Çdo vit, më 11 korrik, 
eshtrat e atyre që identifikohen gjatë vitit të 
fundit varrosen në Qendrën përkujtimore të 
Potoçarit.

Një trup i larguar nga shpirti i tij
Një vajzë boshnjake gjashtëvjeçare, e 

cila ishte dëshmitare e tmerrit ndaj nënës së 
saj, gjyshes dhe anëtarëve të tjerë femra të 
familjes nga ushtarët serbë, do sillte vite më 
vonë historinë e asaj nate në shtëpinë e saj:

“U fsheha nga familja në një fuçi kur 
trupat serbë hynë në shtëpinë tonë. Babai, 
gjyshi dhe anëtarët e tjerë meshkuj të familjes 
u nxorën nga shtëpia dhe nuk u panë më. 
Shpëtova dhe më çuan në një kamp refugjatësh 
turq”.

Kjo vajzë e vogël përfundimisht u shërua 
nga trauma e shkaktuar nga shtazëria serbe 
dhe filloi të fliste rrjedhshëm shtatë gjuhë në 
moshën 16-vjeçare.

Kur urrejtja çon në krime të këtij lloji, 
është e vështirë të gjesh fjalë për të shprehur 
sa e thellë është mungesa e humanizmit, ose 
sa e thellë vuajtja që shkakton ajo.

Megjithatë, duhet t’i mbajmë ngjarje të 
tilla të rrënjosura fort në ndërgjegje. 

Kur e dimë se ç’ janë në gjendje t’i bëjnë 
njëri-tjetrit qeniet njerëzore, kujtohemi se 
kemi përgjegjësi të madhe në parandalimin 
e paragjykimeve, të diskriminimeve dhe të 
dhunës, që kanë shënuar historinë e kontinentit 
tonë.

Në një kohë kur nacionalizmi i skajshëm 
po përpiqet të riafirmohet në disa pjesë 
të Evropës, duhet ta kujtojmë rëndësinë e 
jashtëzakonshme të dinjitetit njerëzor dhe të të 
drejtave themelore. Ta kujtojmë Srebrenicën 
dhe të mësojmë prej saj.

Ministria e Mbrojtjes, ofron 12 të drejta studiMi në 

akadeMitë ushtarake Më prestigjoze të shteteve të 

bashkuara të aMerikës.

gjashtë kuota në akadeMinë ushtarake detare dhe 

gjashtë në akadeMinë ushtarake “West point”.

afati kohor për dorëziMin e dokuMentacionit është deri 

Më 15 shtator 2023. kriteret dhe afatet i gjeni në linkun 

e MëposhtëM: https://l8.nu/t4us #krahpërkrah


